
Thuto 1
MALATSI A TSHIMOLOGO

DIKWALO TSA GO ITHUTA KWA GAE:
Mathaio 16:18, Luke 1:1-4 le Ditiro 1 -- 2.

DIKWALO TSA THUTO YA GOMPIENO: Ditiro 1:1-2 le 2:22-32.

TEMANA YA TLHOGO: ‘‘Le nna ke go raya, ke re, O Petere, mme ke
tla aga phuthego ya me mo lefikeng le; mme dinonofo tsa Bobipo ga di
ketla di e fenya’’ (Mathaio 16:18).

Baebele ke Lefoko la Modimo. E bolela ka moo kereke e simologileng
ka gone. Lefoko ‘‘kereke’’ le raya phuthego ya batho. Kereke € ne e
dirilwe ka batho ba ba faphegileng. Modimo O ba bolokile. Ba
kolobeditswe go bontsha lefatshe gore ba dumetse mo go Jesu.

(Bala Ditiro 1:1-2.)
GO TSWELETSA TIRO YA GA JESU

Modumedi wa Modit§haba yo o bidiwang Luke o kwadile ka bobedi
thuto ya ga Luke le Ditiro. O dikwaletse monna yo o bidiwang Theofila.
Luke e ne e le ngaka. Theofila e ne e le tsala ya gagwe. O mmatlile go
itse Jesu le ene.

Luke o gakolotse Theofila mo temaneng 1 kaga lokwalo Iwa ntlhalo o
lo kwadileng. E ne e le kaga Jesu. Jesu o boleletse barutwa ba gagwe go
nna mo Jerusalema go fitlha ba amogetse ‘‘tsholofetso ya ga Rara”’
(Ditiro 1:4). Jesu gape o rile Mowa O O Boitshepo O tla tla mo
barutweng, le go ba fa nonofo go dira tiro ga Gagwe. (Bala Ditiro 1:8 go
tswa mo Baebele ya gago.)

Barutwa ba ntse mo Jerusalema morago ga moletlo wa Tlolaganyo
jaaka Jesu a ba boleletse go dira. Ba rapetse mo malatsing a le masome a
matlhano.

Mo letsatsing la bo-masome a matlhano, letsatsi la Pentekoste, Mowa
O O Boitshepo O tsile ka nonofo e kgolo. Mowa O O Boitshepo O dirile
gore go kgonege mo barutweng go bua ka diteme dile dintsi. Ba buile le
batho botlhe ba ba neng ba le mo Jerusalema ka ya moletlo wa
Pentekoste.

Barutwa ba ne ba sena moeteledi-pele yo o lolameng pele ga
Pentekoste. Morago ga Mowa O O Boitshepo O tsile ka nonofo e kgolo
mo barutweng, Petere o buile. O ntse moeteledi-pele wa kereke. Bala
thuto e, e eleng karolo ya thero ya ga Petere.

(Bala Ditiro 2:22-32.)
“O BAPOTSE JESU”

Petere o reretse banna ba Bajuda. Ga go na pelaelo gore bontsi jwa
bautlwi ba itsile kaga Jesu. Ba itsile kaga ditiro tse dikgolo le tse di
nonofileng tsa gagwe. Jesu o fodisitse balwetsi. O dirile difofu go bona.
O dirile digole go tsamaya. O kobile batimone (mewa e e bosula) ebile o
tsositse baswi.

Petere o boleletse banna ba, gore ba bolaile Jesu. Ba mo kokotetse mo
sefapaanong. Lefa go ntse jalo ba kgonne go dira dilo tseo fela ka ntlha
ya gore Modimo O ba letleletse.

Jesu ga a ka a nna mo lebitleng. Modimo O tsositse Keresete mo
baswing. Modimo O mo tsositse go tshela gape. Loso lo ne lo se kake
lwa tshwara Morwa Modimo.

Petere o boleletse Bajuda bao kaga go bona Jesu gantsi morago fa
Modimo O mo tsositse mo losong. Mme Bajuda ba ne ba sa tshwanela
go ikaega fela mo go se barutwa ba se boneng. Ba ntse le tsela e nngwe
go bona nnete,

DIKWALO DI BOLELELA KAGA JESU

Petere o nopotse Pesalema 16:8-11. O rile Dafide o kwadile Pesalema.
Mo Pesalema, Dafide o rile mongwe wa ‘‘bomorwawe’’ o tla nna Mesia
wa Modimo. Petere le ene o rile Dafide ga a a kwala kaga gagwe. Dafide
o kwadile kaga Jesu.

Petere o dirisitse mafoko a Pesalema 16 mo therong ya gagwe. Bajuda
botlhe ba ratile Kgosi Dafide. Lefa e ne e le kgosi, o sule. Ga aka a
tsoga go tshela gape, jaaka Jesu a dirile.

Dafide e ne e le moporofeti — Ditiro 2:30 o re bolelela se. Modimo O
mmoleletse nnete ebile o mo file molaetsa. Modimo O rile letsatsi lengwe
mongwe wa bomorwa Dafide o tla busa mo boemong jwa gagwe. Yooe
ne ¢ le Morwa Modimo. Dafide o itsile gore Morwa Modimo o tla
bolawa. Mme Modimo O tla mo tsosa go tshela gape.

Petere o boleletse Bajuda gore Dafide o buile kaga Jesu. Dikwalo tsa
Bajuda tsa bogologolo di boletse gore Modimo O tla tsosa Jesu mo
baswing. Petere o itsile gore Jesu o ne a tshela. O mmone ebile o buile le
Ene.

RE BASUPI BA GA JESU
Petere le Bakeresete ba bangwe ba supile kaga Jesu. Ka Pentekoste,
Modimo O ba kgonisitse go bua ka diteme tsa difarologaneng. Ba

boleletse batho go tswa kwa dinageng (mafatsheng) di le dintsi kaga Jesu
Keresete. Ba ntse ditokololo tse kereke ya ntlha.

Fa o le Mokeresete, o tokololo ya kereke ya ga Keresete gape. Re
tshwanetse go bolelela ba bangwe kaga Jesu Keresete. Re tshwanetse go
tshela gore ba bangwe ba tla itse gore Keresete o tshela mo go rona. Re
tshwanetse go nna basupi ba ba molemo.

Gompieno, tsamaya mme o bolelele tsala gore Morena O santse a
tshela. Bolelela tsala e, ka moo Jesu Keresete o go bolokileng ka gone.
Rapela gore o tla letla Keresete go mmoloka. Gongwe rapela gore le ene,
o tla bolelela mongwe kaga Mmoloki wa rona.

DILO TSA GO DI AKANYA

A re na le nonofo go tswa mo Modimong go nna basupi ba One? Ke
kantlha ya eng re tshaba go supa? A rurire setsere bolokilwe? A Mowa
O O Boitshepo O re tladitse?

SE THUTO E E SE RE RUTANG

1. Erile fa Jesu a tshedile mo lefatsheng fa gare ga batho, O dirile
dikgakgamatso di le dintsi.

2. Jesu o bolailwe mo sefapaanong, mme o tsogile gape.

3. Fa re dumela mo go Jesu, re nna ditokololo tsa Kereke ya Gagwe.
Kereke e tshwana le mmele wa ga Jesu. E tlhokomela ditokololo, go
di ruta, le go di rotloetsa.

4. Bakeresete ba boikarabelo go bolelela ba bangwe ka moo Jesu o ba
bolokileng ka gone, le go thusa ba bangwe go dumela mo go Jesu le
bone.



Thuto 2
KEREKE E A RULAGANYA

DIKWALO TSA GO ITHUTA KWA GAE:
Ditiro 6:1-6, Baroma 16:1-6, Baefesia 4:11-16 le 1 Timotheo 3:1-13.

DIKWALO TSA THUTO YA GOMPIENO: 1 Timotheo 3:1-13.

TEMANA YA TLHOGO: ‘‘Mme a neela bangwe gore ba nne
baaposetoloi; le ba bangwe gore ba nne baporofeti; le ba bangwe
bareri ba Mafoko a a Molemo; le ba bangwe badisa ba phuthego, le
baruti: Gore baitshepi ba itekanediwe, le gore ba dire tiro ya tirelo ya
Dphuthego, le gore ba agelele mmele wa ga Keresete’’

(Baefesia 4:11-12).

Petere o rerile thero e e tladitsweng ka nonofo morago ga Mowa O O
Boitshepo O tsile mo barutweng ba ga Jesu. Go feta batho ba le 3000 ba
bolokilwe ka letsatsi leo. Tota, Modimo O okeditse mo kerekeng letsatsi
lengwe le lengwe bao ba ba ntseng ba bolokwa (Ditiro 2:41, 47).
Badumedi ba bala ba le bantsi ba tsile mo kerekeng gonne barutwa ba
tlhokile thuso. Ba tlhokile thuso gore ba ka dira tiro ya bone ya go
rapela, go rera le go ruta.

Kereke e dirile eng go ba thusa? (Bala Ditiro 6:1-6 go tswa mo
Baebeleng ya gago.) Kereke e tlhophile banna ba supa go dira tiro ya go
ruta mo kerekeng. Ke mofuta ofe wa batho o kereke e o tlhokileng?
(Bala 1 Timotheo 3:1-13 go bona.)

Paulo o kwaletse Timotheo, “ngwanake ruri mo tumelong’’. Se, se
raya gore Paulo o ratile Timotheo jaaka morwawe mme o lekile go mo
ruta dilo tsotlhe tse rre a ka di rutang morwawe, lefa Timotheo e ne e se
morwawe wa nnete. Timotheo o gogetswe go dumela mo go Jesu ke
Paulo. E ne e le ‘‘morwawe wa semowa.” Paulo o batlile go thusa
Timotheo mo tirong ya gagwe jaaka moruti.

BODIREDI JWA MORUTI
Moruti ke moeteledi-pele wa nama mo kerekeng. Modimo O tlotla
monna yo O mmitsang go nna moreri le moruti. Moruti o a rera, o a
ruta, mme o thusa ditokololo tsa kereke. Ke ‘“Motho wa Modimo.”’
Moruti o tshwanetse go nna motho yo o molemo. Go se nne ope yo o
tla kgonang go bua selo se se bosula kaga gagwe. O tshwanetse go
itumelela go nna le batho go nna mo lelwapeng la gagwe lobaka lo lo

khutshwane. O tshwanetse go ba kopa go ja le go robala teng. Dihotele
di ne di se kae thata mo malatsing a ga Paulo mme e ne e le mafeloa a
kotsi (diphatsa) go nniwa (nnwa).

Paulo o boleletse Timotheo gore moruti o tshwanetse go nna moruti
wa Baebele yo o molemo. Mo malatsing a ga Paulo, ga mmogo le
gompieno, moruti o tshwanetse go nna moreri yo o molemo le moruti yo
o molemo. Moruti o ka ruta botoka thata ka go tshela botshelo jwa
Bokeresete, le go tshela sekao se se molemo (siameng) fa pele ga ba
bangwe. ’

Moruti o tshwanetse go nna le mosadi a le mongwe fela. O tshwanetse
go ikanyega mo go ene. Mo letsatsing leo, jaaka jaanong, ba eseng-
Bakeresete ba bantsi ba ntse le basadi ba ba fetang bongwe.

Moruti o tshwanetse go busa lelwapa la gagwe sentle. Bana ba gagwe
ba tshwanetse go itlhaganela go mo ikokobeletsa. Fa a ka seka a dira
ba-lelwapa ba gagwe go itshwara (itshola), o ka thusa kereke jang? Fa
monna a ka seka a ruta bana ba gagwe go mo ikokobeletsa, o ga a kake a
etelela-pele kereke ya gagwe go ikokobeletsa Keresete.

Moruti o tshwanetse go dira thata. Ga a a tshwanela go tlogela tiro
yotlhe mo go ba bangwe. O tshwanetse go nna le maikutlo a a molemo,
maitseo, nnete le go ikemisetsa go thusa ba batlhokang. Ga a a tshwanela
go nwa le go omana. O tshwanetse go leka gore a se seka a utlwisa ope
botlhoko, lefa e le ka mafoko a a seng molemo. Moruti o tshwanetse ka
metlha go nna molemo le lerato. Ga a a tshwanela go rata madi go feta
Jesu. Lefa go ntse jalo, kereke e tshwanetse go mo duela tuelo ya go
tshela mo tirong ya gagwe. Morago o ka naya nako yotlhe ya gagwe tiro
ya kereke.

Mokeresete yo mo3a ga a a tshwanela go tlhophiwa jaaka moruti. O
tlhoka go gola thata jaaka Keresete. O tlhoka nako go ithuta. O
tshwanetse go itse go feta ditokololo tse dingwe tsa kereke. O tlhoka go
rutwa lefoko lwa Modimo.

Ba eseng-Bakeresete ba tshwanetse go kgona go bua sentle ka moruti.
Fa ba kgona le go dira, e tla nna moruti yo botoka.

BODIREDI JWA BAGOGI
Mogogi o ka bidiwa mothusi wa moruti. O tlhoka go tshwana le
mofuta wa motho jaaka moruti. Diofisi ka bobedi di tlhoka banna ba ba
siameng kafa go kgonegang. (Tshwantshanya ditemana 3 le 8.)
Bagogi ba tshwanetse go nna le tumelo ya Bokeresete e ¢ tseneletseng.
Ba tshwanetse go bontsha ka tsela e ba e tshelang gore ke Bakeresete.

Bagogi ba tshwanetse go nna nnete. Ga baa a tshwanela go bua selo se
le sengwe go motho a le mongwe, le sengwe se sele mo go yo mongwe (go
nna loleme lo lo maphata). Ga ba a a tshwanela go nwa bojalwa lefae le
tagi, lefa e le go rata madi go feta Jesu.

Bagogi ‘‘ba tshegeditse boteng jwa tumelo ka segakolodi se se
itshekileng’’ (temana 9). Ba tshwanetse go itshwarelela mo nneteng ya
lefoko la Modimo. Morago ba tla ikanyega mo lefokong. Digakolodi
tsa bone di tla itsheka. Ga ba kake ba ikotlhaela se ba se dumelang, lefa
e le go tlhabiwa ke ditlhong.

Monna o tshwanetse go nna le tiro ya kereke e nngwe pele ga a nna
mogogi. Fa a dira tiro eo sentle, o ka dirwa mogogi. O tlhoka go
netefatsa boikanyego jwa gagwe mo go Jesu.

BASADI BA BARUTI LE BAGOGI

Mogogi, le ene o tshwanetse go nna le mosadi a le mongwe fela. O
tshwanetse go nna mosadi yo o siameng, le go ikanyega mo go tsotlhe tse
odidirang. O tshwanetse go bua nnete ka metlha. O tshwanetse go nna
molemo le go nna thuso mo go ba bangwe.

Ba-lelwapa ba mogogi ba tshwanetse go mo ikokobeletsa. Morago o
tla nna le tlotlo ya ba bangwe.

Dilo tse, tse di dirang badiredi ba kereke ba ba molemo gase fela tsa
baruti, bagogi le basadi ba bone. Ke tsa Bakeresete botlhe. Ke tsa gago
le tsa me.

DILO TSA GO DI AKANYA

Modimo O go neile ditalente dingwe le bokgoni. O go batla go dirisa
bokgoni jo, go mo galaletsa. A o letla Modimo go dira ka wena, go dira
nngwe ya tiro ya One ka kereke? Fa o sa dire, rapela gore Modimo O tla
go dirisa. Morago abela ditirelo tsa gago kereke ya gago.

SE THUTO E E SE RE RUTANG

1. Modimo O naya motho mongwe le mongwe bokgoni jo bo
farologanyeng le ditalente. Jaaka Bakeresete, re tshwanetse go di
dirisa go galaletsa Modimo.

2. Modimo fela O ka bitsa ka boammaaruri banna go nna baruti ba
dikereke.

3. Moruti ke moeteledi-pele wa kereke. O tshwanetse go tshwana le
Keresete mo karolong nngwe le nngwe ya botshelo jwa gagwe. O
tshwanetse go nna sekao mo go ba bangwe.

4. Modimo gape O bitsa banna go nna bagogi, barutabana le go dira tiro
e nngwe mo kerekeng.

5. Modimo gape O bitsa basadi go dira ditiro tse di farologanyeng mo
kerekeng. Kereke e tlhoka basadi ba Bakeresete ba ba siameng. Bao
ba ba nyalanang le baruti, bagogi le badiredi ba kereke ba bangwe, ba
tshwanetse go nna molemo, Bakeresete ba ba ikanyegang.

Thuto 3
TSHOTLEGO LE KGOLO

DIKWALO TSA GO ITHUTA KWA GAE:
Ditiro 11:11-18, Ditiro 15:1-35, Ditiro 19:23-27 le Bagalatia 2:11-16.

DIKWALO TSA THUTO YA GOMPIENO:
Ditiro 10:9-16 le Ditiro 11:11-18.

TEMANA YA TLHOGO: ‘Jalo BaditShaba le bone, Modimo O ba
neile boikwatlhao jwa go bona botshelo’’ (Ditiro 11:18).

- Bakeresete mo Jerusalema ba bogisitswe thata. Ba latlhegetswe ke
ditiro tsa bone. Gantsi ba-malwapa ba bone ba ne ba sa bue nabo.
Baagisanyi ba bone ba ne ba ka seka ba ba lebelela. Gantsi ba ne ba
itewa mme ba tshwanela go iphitlha gore ba tshele. Bakeresete botlhe ba
tlogetse Jerusalema kwantle ga baapostoloi ka ntlha ya pogisego.

Petere o simolotse go etela dikereke tse di simolotsweng morago ga
pogisego. O ile kwa Lida (Ditiro 9:32-35); morago o ile kwa Jopa.
Petere o tsositse Dorekase mo losong (Ditiro 9:36-43), mme o ntse le
Simone wa .iosugi wa matlalo. Modimo O ntse le sengwe se se
faphegileng mo go Petere go se ithuta mo Jopa.

Molaodi wa Roma o ntse mo Kaesarea, bokone jwa Jopa. Korenelio,
modiredi wa mophato wa Roma mo Kaesarea, € ne ¢ le morapedi wa
Letso la Juda. Letsatsi lengwe o ntse le pono go tswa kwa Modimong.
Mo ponong ya ga Korenelio, moengele o mmoleletse go romela kwa Jopa
go bitsa Simone Petere. Banna ba gagwe ba ne ba tshwanetse go kopa
Simone Petere go tla kwa Kaesarea le bone. Korenelio o romile banna ka
bonako. :

Letsatsi le le latelang mo Jopa, Petere o tlhatlogetse kwa setlhhoweng
go rapela. E ne e ka nna ka ura (nako) ya borataro. O ne a tshwarwa ke
tlala mme dijo tsa motshegare di ise di siame. Petere o ntse le pono.

(Bala Ditiro 10:9-16.)
PONO YA GA PETERE

O bone letsela le fologa kwa legodimong le bofilwe mo dintlheng.
Mefuta yotlhe ya diphologolo, dinoga le dinonyane di ne di le mo
letseleng. Lentswe le rile mo go Petere, ‘‘Tsoga, Petere, tlhaba, mme o
je.”’ Petere o rile ga a je sepe se molao wa ga Mo¥e o sa se dumelelang!
Lentswe le buile gape: ‘O seka wa bitsa dijo dipe gore ga di a itsheka fa
Modimo O re di itshekile.”’

Pono e bonetse mo go Petere gararo. Se, se buseditswe kwa legodimo.
Fa Petere a ne a santse a akanya kaga pono, banna ba ga Korenelio ba
goroga.

Ditiro 10:19-48 o re bolelela gore Petere o tsamaile le banna ba ga
Korenelio kwa Kaesarea. O tshotse Bakeresete ba le barataro jaaka
basupi mmogo.

Erile fa Petere a tswa Kaesarea, o boetse kwa Jerusalema. Kereke e ne
e setse e itsile gore o reretse Badit¥haba mo Kaesarea (Ditiro 11:1-10).

Bao ba ba rupisitsweng e ne e le Bakeresete ba Bajuda. Bajuda botlhe
ba dumetse mo go ikokobeletseng Molao wa ga MoSe. Bakeresete ba
Bajuda ba reile Petere, ba re, ‘“O ne o le moeng mo lelwapeng la
Badit$haba ba ba sa rupisiwang, mme o jele nabo.”’

Petere o boleletse kereke se se diragetseng. Jaanong bala kgaolo ya
thuto e. A Bakeresete ba Bajuda ba dumetse Petere?

(Bala Ditiro 11:11-18.)
MOWA O NTHOMILE

Petere o boleletse kereke ya Jerusalema se se mo diragaletseng. Banna
ba bararo ba tsile go mo isa kwa Kaesarea. Mowa O O Boitshepo O
mmoleletse go tsamaya le banna. Petere o ne a sa tshwanela go
ngongorega gonne e ne ¢ le Baditshaba. Bakeresete ba Bajuda ba le
barataro ba tsamaile le ene. Fa ba gorogile kwa Kaesarea, ba ile kwa
ntlong ya ga Korenelio. O ba boleletse gore moengele o0 mmoleletse go
bitsa Simone Petere. Petere o simolotse go bolelela Korenelio le
ba-lelwapa ba gagwe kaga Jesu Keresete.

Fa Petere a ntse a rera, Mowa O fologetse mo go botlhe mo ntlong.
Modimo O file Badit§haba neo e e tshwanang le e O e fileng baapostoloi.
Petere o boleletse kereke ya Jerusalema gore ga a ka a leka go kganela
Modimo. Fa kereke e utlwile Petere a bua, ba galaleditse Modimo ka
tsotlhe tse o di dirileng.

(Bala Ditiro 11:16-18, Ditiro 15:5-11 le Ditiro 15:19-21.)
LEKGOTLA LA JERUSALEMA

Nako e fetile. Paulo o bolokilwe. O simolotse tiro e kgolo ya
borongwa. Kwa tshimologong o reretse Bajuda fela. Erile fa Bajuda ba
sa dumele mo go Jesu Keresete, Paulo o ntse morongwa go Badit3haba.

Bakeresete ba Bajuda bangwe ba simolotse go nna le bothata jo bo
maswe. Ba ntse balatedi ba ba gagametseng ba Molao wa ga Mo3e, pele
ga ba ntse badumedi. Morago ga go nna Bakeresete, ba lekile go dira
Bokeresete jaaka setso sa Juda, tumelo ya bogologolo ya bone. Ba lekile
go dira Badit¥haba go nna Bajuda pele ga ba nna Bakeresete. Bajuda ba
ba biditswe ‘““BAKGATLHISI BA BAJUDA” kantlha yase. Banebale
phoso ka go dira se. Ba ne ba leka go dira Bokeresete go nna semolao le
go gagamala, jaaka setso (tumelo) ya Juda e ntse. Jesu o itsile gore se, se

tla diragala, ka moo o file ditiragalo di le pedi mo go Mathaio 9:16-17, a
kgalemela kgatlhanong le go leka go pateletsa dithuto tsa gagwe mo
tumelong ya bogologolo ya Juda. Jesu o rile dithuto tsa gagwe tse
dint¥ha di tla senya tumelo ya bogologolo, gonne balatedi ba tumelo ya
Juda ba ntse thata go sa kgonang go fetola ditiro tsa boitimokanye tsa
bone. Ba bangwe ba ne ba tla fetoga, mme ba bangwe ba ne ba se ketla
ba kgona go fetoga. Jesu o reile gore kereke ya gagwe e tshwanetse go
gololosega go gola, go katologa, le go tsenelela ka kakaretso go botlhe ba
ba tla dumelang.

Lekgotla la Jerusalema le kopane mo Jerusalema. Ba kopile Petere le
Paulo go tla le go supa fa pele ga bone. Ka moo Petere le Paulo ba buile.
Morago fa ba utlwile ditshupo tsa bone, kereke e boleletse Paulo go
tswelela go rerela Baditshaba ka Keresete.

Paulo o tsweletse go tsamaya maeto a borongwa. O tsamaile go ralala
kgaolo ya Galatia gararo. Morago o utlwile gore Bakgetlhisi ba Bajuda
ba ne ba le mo dikerekeng tsa Galatia. Paulo o kwaletse dikereke tsotlhe
mo Galatia lekwalo. Bala thuto e, karolo ya lekwalo la ga Paulo go
dikereke tsa Galatia.

(Bala Bagalatia 2:11-16.)

NNA NNETE MO TUMELONG YA GAGO

Paulo o utlwile gore Bakgatlhisi ba Bajuda ba ne ba le mo Galatia. O
batlile Bakeresete ba Bagalatia go itse kaga maitemogelo a gagwe ka
Bakgatlhisi ba Bajuda.

Paulo le Baranabase ba boetse kwa Antioka. O fitlhetse Bakeresete ba
Bajuda le Badit¥haba ba a ja mmogo. Bajuda ba ne ba sa je gantsi le
Baditshaba. Mme Petere o jele le Badit$haba mo Antioka.

Ka bonako Bakeresete ba bangwe ba tsile go tswa Jerusalema. Jakobe
o ba romile. Fa ba tsile, Petere o emisitse go ja le Bakeresete ba
Badit§haba, .

Paulo o buile le Petere. Orile, ‘‘Fa wena yo o leng Mojuda, o tshela
Jjaaka Badit§haba, mme eseng jaaka Bajuda, o patelela BaditShaba jang
gore ba tshele jaaka Bajuda?’’ Paulo o thusitse Petere go gakologelwa
ka moo motho o bolokwang le ka moo o sa bolokweng ka gone. Motho
0 ga a kake a bolokwa ka go ikokobeletsa melao. Tota, motho o ka
bolokwa fela fa a baya tumelo ya gagwe mo go Morwa Modimo, Jesu
Keresete.

DILO TSA GO DI AKANYA

A re leka go lekanya Bokeresete mo ditseleng tsa boheidene tsa
bogologolo tsa rona? A re leka go nna ‘‘dibopiwa tse dint§ha mo go
Keresete’’? A re leka go pateletsa ba bangwe go dira dilo tse di sa
rutweng mo Baebeleng? A re direla dikereke tsa rona ‘‘melao’’ go e
latela, ka moo re latlha kgololosego e Jesu o re e fileng?

SE THUTO E E SE RE RUTANG

1. Bokeresete ke jwa batho botlhe.

2. Batho ba santse ba batla go ‘‘dira’’ sengwe go ipoloka. Bangwe ba
dira melao. Bangwe ba leka go dira molemo. Mme dilo tse ga di kake
tsa boloka ope.

3. Motho o ka bolokwa fela fa ba dumela mo go Jesu le go ikanya mo go
Ene go ba boloka.

4, Bakeresete ba tshwanetse go nna nnete mo tumelong ya bone mo go
Jesu. Bosupi jwa bone bo tshwanetse go nna nnete ka dinako tsotlhe.

Thuto 4
KEREKE LE MEBUSO E E MOLEMO

DIKWALO TSA GO ITHUTA KWA GAE:
Ditiro 5:21-29 le Baroma 13:1-10.

DIKWALO TSA THUTO YA GOMPIENO: Baroma 13:1-10.

TEMANA YA TLHOGO: ‘‘Mme Petere le baaposetoloi ba fetola, ba
re, ‘Re na le go utlwa Modimo bogolo go batho’ >’ (Ditiro 5:29).

Mo mafatsheng mangwe, batho ga ba na kgololosego go obamela
jaaka ba batla. Ba obamela mo sephiring. Jaaka baagi ba lefatshe la
rona re itumelela kgololosego ya bodumedi. Mmuso wa rona o re
letlelela go cbamela Modimo jaaka fa re batla. Ke ditiro dife tse re nang
le tsona mo lefatsheng la rona? Re ka ithuta eng go tswa mo lekwalong
la ga Paulo le kereke kwa Roma kaga ditiro tsa rona mo lefatsheng la
rona? Re na le ditiro dingwe jaaka banni. Ke dife?

Baroma ba busitse bontsi jwa lefatshe mc malatsing a ga Paulo.
Mmuso wa Roma o ntse le dintlha tse di molemo di le dintsi. O bolokile
Bajuda mo ntweng. O agile ditsela tse di siameng. O file Baroma botlhe
tshekiso € e tshwanetseng fa ba tshwerwe.

Lefa go ntse jalo, Bajuda ba ne ba sa batle go duela makgetho a Roma
a a kwa godimo. Ba ne ba sa batle lefatshe le lengwe go ba busa. Ba
batlile go ipusa.

Mo leetong la boraro la borongwa la gagwe, Paulo o kwaletse
Bakeresete ba ba ntseng mo Roma. Re ithuta go le gontsi kaga dithuto
tsa Bokerv...e go tswa mo lekwalong la ga Paulo go Bakeresete.
Bakeresete mo Roma ba itsile kaga dipolotiki le mmuso. Fa ba ntse
Bakeresete, ba tlhokile go itse se dithuto tsa Bokeresete e leng kaga
mmuso o0 0 molemo.

Mo go Baroma, re ithuta kaga boikarabelo jwa Mokeresete go mmuso
wa lefatshe le wa kereke. Mokeresete ke tokololo ya kereke le mmuso ka
bobedi. O na le tiro go nna boikanyego mo go tsone ka bobedi. Paulo e
ne e le Mokeresete yo o ikanyegang. O ikokobeleditse molao wa Roma le
one. Bala kgaolo ya thuto e. Paulo o rileng?

13



(Bala Baroma 13:1-10.)
TIRO YA MOKERESETE MO MMUSONG

Bajuda ba ne ba sa batle go ikokobeletsa balaodi ba Roma. Ba rile
gore Modimo ¢ ne e le Kgosi ya bone. Paulo o batlile Bakeresete botlhe
go ikokobeletsa molaodi-mogolo wa Roma le bathusi ba gagwe. O
biditse batho ba, go nna jalo ‘“modiredi wa Modimo’’ (bona temana 4).

Mokeresete o tshwanetse go ikokobeletsa modiredi wa Modimo.
Modimo O file baeteledi-pele ba mmuso thata ya bone., Modimo O ba
file tiro gongwe lefelo la tirelo. Fa motho a sa ikokobeletse mmuso, o
dira kgatlhanong le ditaelo tsa Modimo. O tla tsisa katlholo mo godimo
22 gagwe.

Badiredi ba molao ba seka ba boifiwa ke bao ba ba ikokobeletsang
molao. Badiredi ba molao ba tla galaletsa bao ba ba ikokobeletsang
molao. Ke badiredi ba Modimo. Ba direla molemo wa rona. Mme fa
motho a dira dilo tse di bosula, o tshwanetse go boifa badiredi ba molao.
Ba ka kgona mme ba tla mo otlhaya.

Re tshwanetse go ikokobeletsa badiredi ba molao ka ntlha ya mabaka
a mabedi. Modimo O tla re hutsafalela fa re sa ba ikokobeletse. Mme re
tla nna le segakolodi se se itshekileng fa re dira jalo. Ga re kake ra
ikutlwa re le molato mo teng ga rona.

Re tshwanetse go duelela makgetho a rona mabaka a a tshwanang. Fa
baeteledi-pele ba mmuso ba re duedisa makgetho mangwe, re tshwanetse
go a duela. Badiredi ba molao ba, ba direla Modimo.

Paulo o rile Bakeresete ba tshwanetse go duela mmuso se se o
tshwanetseng. Re tshwanetse gape go bontsha boikokobetso mo
badireding ba molao, le go ba tlotla.

TIRO YA MOKERESETE MO BATHONG BA BANGWE

Re tshwanetse go duela melato mengwe le mengwe e re e kolotang ba
bangwe ka bonako jo bo kgonegang. Ga re a tshwanela go kolota
mongwe sengwe. Paulo o rile lerato la Bakeresete mo go ba bangwe e
tshwanetse go nna one fela molato wa rona. Mokeresete mongwe le
mongwe yo o ratang ba bangwe o ikokobeletsa melao ya Modimo.

Paulo o kwadile go le gontsi kaga melao ya Modimo. O rulagantse e le
metlhano ya Ditaolo tse di Lesome. Ditaolo tse tlhano tse, di bua ka sebe
sa motho kgatlhanong le motho yo mongwe. Mokeresete ga a tshwanela
go dira boaka. Ga a tshwanela go bolaya, gongwe go utswa. Mokeresete
ga a tshwanela go bua maaka kgatlhanong le motho yo mongwe, gongwe
go batla se o nang naso.

Mokeresete ga a kake a leofa kgatlhanong le mongwe le mongwe yo o
mo ratang. Lerato le tsaya bonno jwa melao ¢ mengwe yotlhe. Fa re
rata ba bangwe, re ikokobeletsa molao otlhe.

Boineelo jwa ntlha jwa rona ke jwa Modimo. O tshwanetse go tla pele
mo matshelong a rona. Fa re ntse re ithuta kaga Modimo le se O se
solofelang mo go rona, re bona maikarabelo a mangwe a matshelo a
rona.

Modimo O re batla ga ikokobeletsa melao ya lefatshe la rona. O
dumelela mmuso wa rona go nna le thata gongwe tshwanelo go busa
lefatshe.

Modimo gape O re solofela go rata ba bangwe. Fa re dira jalo, ga re
kake ra ba utlwisa botlhoko gongwe go ba tseela ditshwanelo tsa bone.

A o tshela kafa Modimo O re solofelang ka gone?

DILO TSA GO DI AKANYA ,

A re ikokobeletsa melao ya lefatshe la rona? A re duela makgethoaa
batlegang? A re ikokobeletsa melao e Modimo O re e fileng? A re fa
Modimo kabelo ya bolesome ya lotseno lotlhe la rona? A re rata batho
ba bangwe jaaka re ithata?

SE THUTO E E SE RE RUTANG

1. Modimo O naya thata (nonofo) go baeteledi-pele botlhe ba mmuso.
Thata e tshwanetse go ba thusa go busa ka botlhale le go tsweletsa
ditiro tsa bone ka tshiamo. Ba boikarabelo go Modimo mo ditirong
tsa bone.

2. Modimo O solofela Bakeresete go ikokobeletsa melao ya mmuso, go

akaretsa go duela makgetho.

. Modimo O re solofela go boloka melao ya One.

. Modimo O re solofela go tlotla ditshwanelo tsa ba bangwe.

5. Modimo O re solofela go ratana jaaka re ithata. Fa re ratana ga re
kake ra batla go utlwisa yo mongwe botlhoko. Ga re kake ra leka go
tsaya se eleng sa mongwe o sele, go sa re sepe gore se tlhotlhwa e kwa
tlase gongwe se senye, se se tona gongwe tlhotlhwa e kwa godimo

jang.

S W

Thuto §
SELELO SA KGOLOLOSEGO

DIKWALO TSA GO ITHUTA KWA GAE: Ekesodo 1 -- 2.

DIKWALO TSA THUTO YA GOMPIENO:
Ekesodo 1:7-14, 22 le Ekesodo 2:23-25.

TEMANA YA TLHOGO: ‘‘Tlang kwano go nna lotlhe ba lo lapileng,
ba lo imelwang, mme ke tla lo lapolosa. Ipeleseng jokwe ya me, lo
ithute ga me; gonne ke bonolo le boikokobetso mo pelong: mme lo tla
bonela mewa ya lona tapologo. Gonne jokwe ya me o monate, le
morwalo wa me o motlhofo’’ (Mathaio 11:28-30).

Lefatshe lengwe le lengwe le batla go gololosega. Ba batla go
gololosega go busa lefatshe la bone, ba dire melao ya bone le go tlhopha
baeteledi-pele ba bone.

Nngwe ya dikgololosego tsa botlhokwa thata ke kgololosego ya go
obamela Modimo jaaka re batla. Modimo O biditse Aberahame go
simolola setShaba se se§a. O batlile batho ba One go obamela One.
Morwa Aberahame Isake le setlogolo Jakobe ba ntse mo nageng e nt¥ha.
Fa Jakobe a tsofetse, nako e e thata e tsile. Dipula ga di a tla mme go
tlhogile dijo di le dinnye gongwe eseng sepe. Leuba le legolo le wetse
naga yotlhe. Jakobe o rometse bomorwawe kwa Egepeto go batla dijo.
Ba bone dijo le lefelo go nna. Bala se Baebele ¢ se buang gore se ba
diragaletse.

(Bala Ekesodo 1:7-14, 22.)
FARWE YO MOSA

Ba-lelwapa ba ga Jakobe ba ile kwa Egepeto go nna. Farwe gongwe
kgosi e ne e siametse Jakobe le bomorwawe. Morago ga dingwaga di le
dintsi, Jakobe le bomorwawe ba sule. Farwe yo mongwe o busitse
Egepeto. Farwe yo, ga a ka a siamela Bahebera.

Farwe o boifile Bahebera. Modimo O ntsifaditse ka dipalo. Farwe o
tshogile gore ba tla diga mmuso wa gagwe. Baba (dira) go tswa bokone-
botlhaba ba ne ba ka tlhasela Egepeto, Farwe o akantse. Bahebera ba ne
ba ka ba thusa go Ilwantsha Baegepeto. Ka moo, Farwe o akantse kaga
ditsela tsa go utlwisa batho ba Modimo botlhoko. O akantse ka ditsela
tsa go fokotsa morafe wa Bahebera.

FARWE O NTSIFADITSE MERWALO YA BONE

Farwe o dirile makgoba (malata) a Bahebera. Beng ba tiro gongwe
baokamedi ba rwesitse Bahebera merwalo e e bokete.

Farwe o ba dirisitse go aga ‘‘metse ya letlotlo’” gongwe ‘‘metse ya
difala.”” Metse e, e ne e na le mabota a ditena a bokete jwa dikgato di le
lesome le borobedi. Bahebera ba dirile thata go aga metse. Mme ba
tsweletse go ntsifala ka bontsi go sa re sepe ka bokgoba jwa bone.

Morago Baegepeto ba dirile Bahebera go dira thata le lobaka lo leele.
Ba rwele merwalo e megolo ya ditena le seretse. Baokamedi ba ba
setlhogo ba ba tshwaretse kwa tlase le ka bo-setlhogo. Mme Bahebera ba
tsweletse go ntsifala ka bontsi.

Ditemana 15-21 di re bolelela kaga tsela e nngwe e Farwe o otlhaileng
Bahebera ka yone. Letsatsi le lengwe o laotse gore Bahebera botlhe ba
masea a basimane ba latlhelwe mo Nokeng ya Nile. O akantse gore
kgato e, e tla thibela (emisa) kgolo ya Bahebera.

(Bala Ekesodo 2:1-9.)
MODIMO O NEILE BAHEBERA MOETELEDI-PELE

Ngwana wa mosimane o tsetswe ke rre le mme ba Bahebera. Gabaa
batla go mo latlhela mo Nokeng ya Nile. Ka moo ba mo fitlhile mo
lelwapeng dikgwedi di le tharo. Fa mmagwe a sa tlhole a kgona go mo
fitlha lobaka lo 1o leele, o dirile seroto se sennye. O se thibile ka boroku
jwa mmu le boka gore se seka sa dutla. Morago o beile morwawe mo
serotong. O beile seroto gaufi le losi Iwa noka fa gare ga motlhaka.
Mmagwe lesea o ntse le tumelo gore Modimo O tla boloka morwawe.
Kgaitsadie o mo disitse. ‘

Morwadia Farwe o bonye lesea. O mo tlhomogetse pelo. Kgaitsadia
Moge o mu..ieletse gore o tla mmatlela mosadi yo o amusang ngwana. O
bonye mmagwe. Mmagwe MoSe o amogetse madi go tlhokomela
morwawe! O boleletse Mo3e kaga Modimo. O mmoleletse kaga
Aberahame, Isake le Jakobe. Modimo O mo dirisitse go katisa
morwawe go etelela batho ba gagwe pele.

Mose o rutilwe mo kgotleng ya ga Farwe. Mme o ne a ntse a ratile
batho ba gagwe (Bala Bahebera 11:24-25). Letsatsi lengwe MoSe o bonye
Moegepeto a itaya Mohebera. Mose o bolaile Moegepeto mme o tshabile
mo lefatsheng, gonne Farwe o batlile go bolaya Mo3e.

BA LELETSE THUSO

Merwalo ya Bahebera e godile thata fa Mofe a ntse kwa ntle ga
lefatshe. Merwalo ya bone gotlhelele e ne e le bokete go e sikara.
Morago ba gakologetswe Modimo Wa bone. Ba leletse thuso.

Modimo O itsile kaga batho ba One. O gakologetswe ditsholofetso tsa
One go borra-bone. O reeditse dilelo tsa bone. Modimo O itsile gore
nako e tletse kgololo ya bone. Modimo O ne O ikemiseditse go naya
batho ba One kgololosego. Bahebera ba ne ba rapela Modimo gangwe le

gape.

DILO TSA GO DI AKANYA

A o ikutlwa gore o rwala merwalo e e bokete? A o latlhegelwa ke
thotloetso? Modimo O itse kaga merwalo ya gago. O dirile tsela go go
golola mo merwalong ya gago. Bala Mathaio 11:28-30. O seka wa
khutlisa go rapela Modimo go go naya boikhutso. Modimo O tla go
naya thata a malatsi otlhe. O kope thuso.

SE THUTO E E SE RE RUTANG

1. Mo tshimologong, Modimo O golotse monna.

2. Monna o tlhophile go fularela Modimo le go lebala Modimo.

3. Bontsi bo utlwile botlhoko gonne ga ba a gololosega mo mekgweng ya
sebe.

4. Batho ba le bantsi ba utlwile botlhoko ka ntlha ya merwalo e e bokete
¢ ba tshwanetseng go e rwala ka ntlha ya mekgwa ya sebe le dikeletso
tsa bone mo go ba bangwe.

5. Modimo O rata batho botlhe. O ba batla go gololosega — 70
gololosega mo sebeng le go gololosega mo merwalong ya bone.

6. Modimo O batla Bakeresete go ikemisetsa go thusa batho ba ba
rweleng merwalo e e bokete.

Thuto 6

O BILEDITSWE GO ETELELA-PELE

DIKWALO TSA GO ITHUTA KWA GAE: Ekesodo 3 -- 4

DIKWALO TSA THUTO YA GOMPIENO:
Ekesodo 3:3-15 le Ekesodo 4:10-16.

TEMANA YA TLHOGO: ‘‘Gonne dineo le pitso ya Modimo ga di
ikwatlhaelwe’’ (Baroma 11:29).

Lekau le ne le sa itumele mo gae. O ne a sa kgone go bona tiro. O
akantse go tlogela legae. O ile kwa motseng o o kgakala. O dumetse mo
go Jesu fa a ntse a le mo motseng oo. Lobaka lo lonnye morago, o itsile
gore Modimo O mmiditse go nna moruti. O boetse kwa legaeng la gagwe
gape. Go ne go sena lefelo la go rutela. O ile gae le go gogela
bomogolowe kwa go Keresete. Morago Modimo O mmuletse lefelo la go
rutela. O rutile dingwaga di le thataro. Morago o ile sekolong sa boruti.
Barutabana ba sekolo sa boruti ba lekile go mmatla go ithuta go nna
morapeledi wa sekolo sa boruti. Orile, ‘‘Nnyaa. Modimo O mpiditse go
nna moruti.”’ O ne a kopilwe go direla Jesu dilo tse dingwe — dilo tse di
molemo, mme ka metlha o arabile, ‘‘Modimo O mpiditse go nna
moruti.” O santse a le moruti le Modimo O tshegofatsa tiro ya monna
yo gonne o ikokobeleditse pitso ya Modimo go nna moruti. O ne a rata
go sala morago leano la Modimo mo botshelong jwa gagwe. Ammaaruri
Modimo O bitsa batho go O direla.

Dilelo tsa batho ba Bahebera di fitlhile kwa Modimong. Modimo O
simolotse go dirisetsa leano la One kgololo ya bone. Go tshotse
dingwaga di le 80 gore Modimo O baakanyetse Mo3e tiro ¢ O neng o na
nayo mo go ene go e dira.

Bala ka moo Modimo O biditseng Mo%e ka gone go etelela batho ba
Modimo pele go tswa Egepeto.

(Bala Ekesodo 3:3-12.)
MODIMO O BILEDITSE BATHO BA ONE MOETELEDI-PELE
Mose o ntse mo Midiane dingwaga di le dintsi. O disitse dinku tsa ga
Jetero. O nyetse morwaadia Jetero. Letsatsi lengwe MoSe o isitse dinku
tsa gagwe kwa Horeba. Batho ba biditse Horeba ‘‘Thaba ya Modimo.”
Badisa ba ntse le nako go akanya. MoS$e o akantse kaga batho ba
gagwe mo Egepeto. O gakologetswe ka moo ba bogileng ka gone.

Fa Mose a ntse a tsamaya fa thoko ga Thaba ya Horeba, o bonye
kgakgamatso! MoSe o bonye pono e e sa tlwaelesegang. O bonye
setlhare se tuka — setlhare se se neng se sa §e! Modimo O biditse,
‘““Mose, MoSe.”’ “Ke fano,”’ MoSe o buile. Modimo O biditse Mo3e ka
leina! Modimo O itse lengwe le lengwe la maina a rona. Modimo O itse
mongwe le mongwe ka sebele.

Morago Modimo O boleletse Mo%e dilo di le tharo. ‘O eme fa
lefelong la boitshepo. Rola ditlhako tsa gago.’’ Mo3e o ne a eme fa pele
nneng teng ga Modimo. Gape Modimo O rile, ‘“Ke Modimo wa
borra-lona — Modimo wa ga Aberahame, Isake le Jakobe.’”’ Mose o
itsile gore Modimo O ne O bua. Ka moo o khurumeditse sefatlhego sa
gagwe ka diatla tsa gagwe. Modimo O rile O itse gore batho ba One ba
bogile. O tla ba golola mo Egepeto. O tla ba gogela morago kwa
Lefatsheng le le Solofeditsweng.

A Mose o ne a ikemiseditse go nna moeteledi-pele? Balela baithuti
ditemana 10-11. Mme Mo3e o reile Modimo a re, ‘‘Nna ke mang, fa e bo
ne ne ke ka ya kwa go Farwe, le go ya go ntsha bana ba Iseraele mo
Egepeto?’’

(Bala Ekesodo 3:12-15.)

GO SA RATENG GO TSAMAYA

Modimo O rulagantse go roma Mo¥e kwa go Farwe. Ke tiro e e thata
jang. Moge o gakologetse gore ke ka ntltha ya’ng a dule kwa Egepeto. A
one a ka boela morago le go nna a tshela? Mo%e o akantse gore tiro e ne
e le tona mo go ene. O rile ga a kake a bua. O file Modimo diipato
dingwe go leka go tlhotlheletsa Modimo go tlhopha mongwe o sele. MoSe
o batlile go itse leina la Modimo O O mmiditseng. Bahebera ba ne batla
batla go itse leina la Modimo. Modimo mongwe le mongwe mo Egepeto
o ne o na le leina. Batho ba biditse medimo ya bone ka leina fa ba batlile
thuso. Modimo O boleletse Mo¥e leina la One. Leinala Modimo le reile
gore O tshedile fa gare ga batho. Modimo O solofeditse go nna le MoSe
jaaka O ne O ntse le bo-rragwe. Mme Mo¥e o ne a santse a tshaba (boifa)
g0 boela morago kwa Egepeto.

Bala dithuto tse go bona ka moo Modimo O arabileng MoSe ka gone.

(Bala Ekesodo 4:10-16.}
MODIMO O SOLOFEDITSE GO THUSA
Modimo O boleletse MoSe gore O tlhodile melomo. O tla thusa Mose
go bua. Modimo O ne O tla ruta MoSe se o tla se buang. MoSe o ntse a
lekile go tswa mo go direleng Modimo.

Modimo O hutsafaletse MoSe. O ne O sa rate diipato tsa ga Moge.
Modimo O biditse Mo3e go etelela batho ba One pele go tswa Egepeto.
Morago Mo3e o kopile mothusi. Modimo O rile, “Mogoloo Arone ke
sebui se se siameng. O a go batla jaanong. O tla go buelela.”’

Jaanong Moge o ne a sena diipato. Modimo O mo thusitse go araba
seipato sengwe le sengwe se o se fileng. Mo3e o akantse go ikokobeletsa
Modimo.

O buile le Jetoro, mogwagwadiagwe, kaga go boela morago kwa
Egepeto. O boleletse MoSe go tsamaya ka kagiso.

Mo3%e o simolotse go boela kwa Egepeto le masadi wa gagwe le
bomorwa. Arone o ba kgatlhantshitse pele ga ba fitlhile mo Egepeto.
Mo%e le mogolowe, Arone ba biditswe go etelela Bahebera pele go tswa
mo Egepeto.

Morago ga Modimo O biditse Mo¥e le Arone, O ba solofeditse go ba
thusa. O ba file nonofo ya tirelo. Fa Modimo O bitsa mongwe, O ba
tlamela mo tirelong ya One.

Dafide o ntse Mokeresete. O ne a sa akanya gore o ka direla Modimo
go le gontsi. Moruti wa gagwe o mo kopile go thusa go phepafatsa
kereke letsatsi lengwe. Morago, o simolotse go ruta bana. Morago o
gogile kopelo ya ditirelo tsa kereke. Dafide ga a a ka a dira diipato go
kganela (thibela) go direla Modimo le kereke. O ikokobeleditse
Modimo. O diriseditse bokgoni jwa gagwe Modimo.

Mongwe le mongwe o ka bona diipato. O ka bona seipato nako yotlhe
fa Modimo O go batla go O direla. Akanya kaga dingwe tsa diipato tse o
di dirisang gangwe le gape. O seka wa dirisa seipato go thibela go direla
kereke ya gago. Letla Modimo go go thusa go dira tiro ya kereke.
Modimo O thusitse Mo%e ebile O batla go go thusa.

DILO TSA GO DI AKANYA

Fa Modimo O bua le rona, a re a O utlwa? Modimo O bua ka Banna
ba Modimo, jaaka baruti, bagogi le Bakeresete ba bangwe. A re fa
diipato tse di bokoa fa ba re kopa go thusa mo tirong ya Modimo? A
diipato tseo di amogelesega kwa Modimong? Modimo O bitsa baeteledi-
pele go O direla. A o moeteledi-pele yo Modimo O mmitsang?

SE THUTO E E SE RE RUTANG

1. Modimo O batla go phatlalatsa merwalo e re e rwalang, mme re
tshwanetse go O letla.

21



2. Modimo O bitsa batho-go etelela batho ba One pele ga go ya kwa
" kgolong e kgolo ya semowa. O bitsa batho go gogela ba bangwe kwa
Modimong.

3. Batho ba le bantsi ba fa Modimo diipato go thibela go dira tiro ya
Modimo.

4. Modimo ga O kake wa bitsa mongwe go O direla, kwa-ntle ga go
tlamela gape tsela ya gagwe go direla. Fa Modimo O bitsa, gape Oa
tlamela.

5. Re tshwanetse go ikanya Modimo gotlhelele, fa O re bitsa. O tla re
thusa go dira tiro e O re e bileditseng go e dira. Modimo O
boikanyego.

Thuto 7
MODIMO, THUSO YA RONA

DIKWALO TSA GO ITHUTA KWA GAE: Ekesodo 5 - 14.

DIKWALO TSA THUTO YA GOMPIENO:
Ekesodo 5:1-8 le Ekesodo 12:29-33.

TEMANA YA TLHOGO: ‘“Gonne Nna, Jehofa Modimo wa gago, Ke
tla tshwara seatla sa gago se se siameng, ke go raya, ke re, Se boife: Ke
tla go thusa’’ (Isaia 41:13). '

Banna ba le bantsi (batlhabani) ba ne tshotswe magolegwa ka nako ya
ntwa mo Vietnam. Bangwe ba magolegwa e ne e le Bakeresete. Morago
ga ba sena go gololwa, le go boela gae, bangwe ba boletse ka moo
Modimo O ba thusitseng ka gone fa ba le mo botshwarong. Monna
mongwe, Robinson Risner, o boletse ka moo o tsamaileng malatsi a
mararo ka gone kwa ntle ga dijo gongwe metsi. O ne a golegilwe ka
mokgwa o o neng a se kake a kgona go itsikinya. Morago sebui se se kwa
godimo go tswa mo seyalemoweng (seromamowang) se ne se beilwe fela
fa ntle ga ntlo e 0 neng a le mo go yona. O rapetse gore Modimo O ka
emisa seyalemowa (seromamowa) go dira. Ka bokhutshwane,
seyalemowa (seromamowa) se robegile. Modimo O arabile thapelo ya
gagwe. Morago ga a sena go gololwa mo dikgoleng, malatsi a le mantsi
morago, o binne sefela *“O Mogolo Jang Yo O Teng,” ka molao wa
mokwalo o o emetsweng ke kopano ya matshwao a maleele le a

makhutshwane. Legolegwa le lengwe le se utlwile. Fa a se feditse,
legolegwa le lengwe le binne, ‘‘Se opele gape.’” Sefela se e nee le tsela ya
go tlhalosa tumelo ya ga Risner mo Modimong. Bosupi jwa gagwe bo
thusitse monna yo mongwe go nna le tumelo mo Modimong.

Gompieno, re tla bo re akanya kaga batho ba Bahebera le ka moo ba
tlhokileng thuso ya Modimo ka gone. Go ne go se kake ga tswelela
(diragala) ka bonako, lefa e le go nna botlhofo. Mme Modimo O
solofeditse go ba thusa mme o bolokle tsholofetso ya One.

(Bala Ekesodo 5:1-8.)
MO KGOTLENG YA GA FARWE

Morago Mose a ineetse go dira thato ya Modimo, ene le mogolowe,
Arone, ba boetse kwa Egepeto. Ba biditse kopano (pitso) ya bagolwane
ba Bahebera. Mose o ba boleletse gore Modimo O rulagantse go golola
batho ba One. Bagolwane ba dumetse Mo3e.

Gape Mose le Arone ba ile kwa go Farwe. Modimo O ba neile
thotloetso ya go lebagana le Farwe. Mo$e o mmoleletse se Modimo O se
buileng. Modimo O batlile batho ba One go tsaya loeto go ya kwa
sekakeng. Ba rulagantse moletlo wa bodumedi go obamela Modimo.

Farwe o tshegile banna ba babedi mme o ba boditse, ‘‘Morena ke
mang?’’ Ke ka ntlha ya’ng Bahebera ba tshwanetse go mo obamela? A
medimo ya Egepeto e ne e se kake ya dira dilo tsotlhe? Medimo ya bone
e ne e le medimo ya disetwa. »

Farwe o ne a sa itse Modimo Wa ga Moge le Arone. O tshotse e le
boeleele mo bathong go obamela Modimo O O sa itsiweng. O boleletse
Mose le Arone, ‘“‘Ga ke itse Morena, lefa e le go letla Iseraele go
tsamaya.’’ ‘

A Mose o itlhobogile? Bala Ekesodo 5:3-5 mo Baebele ya gago gape.
Mose o tsweletse go kopa Farwe go letla batho go tsamaya. O batlile
Bahebera go obamela Modimo mo sekakeng.

KGATELELO E E BOKETE

Farwe o rile MoSe o dia Bahebera mo tirong ya bone. O boleletse
batlhokomedi go dira Bahebera go dira thata. O laetse, ‘‘Lo seka lwa fa
batho lotlhaka le lengwe go dira ditena.’”’ Ditena mo Egepeto di ne di le
di kgolwane go feta ditena tsa rona. Jaanong Bahebera ba ne ba
tshwanetse go kgobokanya lotlhaka lwa bone go dira palo e e tshwanang
ya ditena. Ditena di ne di dirilwe ka seretse go tswa kwa Nokeng ya Nile.
Lotlhaka lo lo thugilweng lo di iditse go phanyega.

Leano la ga Farwe le dirile. Bahebera ba ntse le merwalo e mentsi.
Batlhokomedi ba ba beditse gonne ba sa kgona go dira ditena tse di
lekanyeng. Ka moo, baeteledi-pele ba Bahebera ba boleletse Farwe kaga
mathata a bone. Farwe o ba buseditse kwa tirong.

Baeteledi-pele ba Bahebera ba emelane le MoSe le Arone. Ba akantse
gore Modimo O tla ba golola, mme merwalo ya bone e setse fela e
ntsifetse. Morago Modimo O buile le MoSe. Orile, “Jaanong o tla bona
se Ke tla se direlang Farwe; gonne o tla ba lesa ka letsogo le le thata ba
tsamaya.”’

DIPETSO DI LESOME — MATLHOTLHAPELO OTLHE

Modimo O rometse dipetso di lesome go Baegepeto. Mo3e o boletse
kaga petso nngwe le nngwe pele ga Modimo O e rometse. Nngwe le
nngwe e ne ¢ le setthogo go gaisa ya pele. Dipetso tse di bofera-bongwe
tsa ntlha di ne di le setlhogo go gaisa dilo tse di maswe di le dintsi tse di
diragatseng ngwaga le ngwaga. Farwe o solofeditse go golola batho
morago ga petso nngwe le nngwe. Morago o ‘“‘thatafaditse pelo ya
gagwe,”’ o boetse mo tsholofetsong ya gagwe. Re ka bala kaga dipetso
mo go Ekesodo 7--9.

Mose o tlhagisitse Bahebera kaga petso ya bolesome. Ba-malwapa ba
Bahebera ba ne ba ipaakantse go tsamaya. Ba beile madi mo mejakong
(dikgorong) ya bone. Mme moengele wa loso o tlolagantse malwapa a
bone, jaaka Modimo O ba boleletse.

Baegepeto ga ba a ka ba baya madi mo mejakong ya bone. Moengele
wa loso 0 eme mo mejakong ya bone mme maitibolo otlhe a ngwana wa
mosimane wa Moegepeto o sule. Mmogo, maitibolo a diruiva
(diphologolo) tsotlhe tsa bone a sule. Batho ba Egepeto ba batlile gore
Bahebera ba tsamaye. Baegepeto ba boifile gore Modimo O tla ba
bolaya botlhe. (Bala Ekesodo 12:29-33.)

MODIMO O GOLOTSE BAHEBERA

Modimo O golotse Bahebera mo Egepeto le mo bokgobeng. O ba file
baeteledi-pele. O utlwisitse Baegepeto botlhoko. Batho ba Modimo ga
ba a lebala kgolololo ya bone. Ngwaga nngwe le nngwe fa e sa le nako
eo, Bahebera ba keteka Moletlo wa Tlolaganyo, go gopola ka moo
Modimo O ba golotseng ka gone.

Go na le sefela se se reng: ‘“Nna le tumelo mo Modimong, O disa ba
One.’”’ Bahebera ba ntse le tumelo. A o dumela gore Modimo O a re
thusa gompieno? O ka go thusa jang? Kopa Modimo tumelo e ntsi.

DILO TSA GO DI AKANYA

A o na le merwalo e bokete e o e rweleng? A o tlhoka Modimo go go
golola mo go yone? A o tlhoka thuso ya Modimo? Bahebera ba ne ba
tshwanetse go ikokobeletsa Modimo, gore ba gololwe. A o na le tumelo
mo Modimong?

SE THUTO E E SE RE RUTANG

1. Modimo O thusa batho ba One mo dinakong tsa pogisego le letthoko.

2. Modimo O naya baeteledi-pele go gogela batho lefa e le dit§haba kwa
kgololesegong mo sebeng le kgololesego mo kgatelelong.

3. Satane o tla dirisa mongwe le mongwe go leka go thibela (kganela)
thato ya Modimo mo go dirweng.

4. Modimo ga O kitla O fenngwa. Maikaelelo a One a tla tsweledisiwa.

5. Rapela gore Modimo O tla supetsa le go thusa baeteledi-pele ba rona
go nna baeteledi-pele ba ba siameng gore set¥haba sa rona se ka
tshegofadiwa le go gogelwa ke Modimo kwa kagisong le kwa
tswelelong-pele.

Thuto.8
SETSHABA SE SE OBAMELANG MODIMO

DIKWALO TSA GO ITHUTA KWA GAE: Ekesodo 19 -- 20, 24,

DIKWALO TSA THUTO YA GOMPIENO:
Ekesodo 19:3-8 le Ekesodo 24:3-8.

TEMANA YA TLHOGO: ‘O seka wa nna le medimo epe e sele fa e se
nna. O seka wa itirela setshwantsho sepe se se setilweng...O seka wa di
ikobela, lefa e le go di direla’’ (Ekesodo 20:3-5).

Fa Ma-Asia otlhe ba ne ba tshwanetse go tswa kwa Uganda dingwaga
di le dintsi tse di fetileng, ba-lelwapa bangwe ba ile kwa Amerika. Ba
ntse le ditsala dingwe ba e neng e le Bakeresete le ba e neng e le
MaBaptist. Batho ba Baptist, mo motseng kwa ba ileng teng ba ba
thusitse go bona lefelo la go nna le go bona tiro. Ba-lelwapa ba Ma-Asia
ba simolotse go tsena kereke. Letsatsi lengwe, ka bobedi ba amogetse
Jesu jaaka Mmoloki wa bone. Ba simolotse go supa mo go ba bangwe.
Ba rile, ‘‘Re ka bo re ntse difofu jalo jang? Ke ka ntlha ya’ng re
obametse medimo e le? Go ne go le phoso! Re a leboga Modimo O re
itshwaretse!”’

Modimo O batla bathogo obamela One. O batla ditshaba go O itse
jaaka Modimo, le go itse nonofo a One. O batla batho botlhe go O
obamela.

Batho ba bantsi mo lefatsheng la rona gompieno ga ba na kgololesego
go obamela Modimo. Dinako dingwe go tsaya dingwaga di le dintsi pele
ga set3haba se naya batho kgololesego e.

Bahebera ba tshotse nako e telele le bone go nna setShaba. Ba ne ba
itumetse fa Modimo O ba golotse mo Baegepetong. Morago dilo di le
dintsi di diragetse tse di ba dirileng go se itursele. Ba akantse gore ba tla
bolawa ke tlala. Modimo O ba file mana le mamphorwana go ja. Ga ba
abonametsi. Moge o iteile lefika mme metsia tswa. Ba bo batlabalwa
le Baamaleka. Modimo O ba thusitse go fenya.

Modimo O thusitse Bahebera ka ditsela di le dintsi. Ba ne ba santse ba
tlhoka thuso ya One. Ba tlhokile melao go tshela ka yone. Batho ba
tlhhoka melao fa ba tshela mmogo. Ekesodo 19-20 le 24 o bolela kaga
melao ya Modimo. Melao e, e thusitse Bahebera go nna set§haba. Bona
molao mo dithutong tse.

(Bala Ekesodo 19:3-8 le Ekesodo 24:3-8.)
KWA THABENG YA SINAI
Morago Bahebera ba kgabagantse Lewatle le Lehibidu, Mo3e o ba
gogetse kwa Thabeng ya Sinai. Ba thibeletse fa pele ga thaba ba santse
ba emetse Modimo go fa melao.
Motke o palame Thaba ya Sinai go kopana le Modimo. O emetse
Modimo go bua le ene.

MOLAETSA WA MODIMO GO BAHEBERA

Modimo O file Mo3e molaetsa wa batho ba One. O ba batlile go
gakologelwa se O se ba se diretseng. Modimo O dirile dilo tseo gore O
dire setShaba go tswa mo Bahebereng.

Modimo O boleletse Mo%e gore O belege Iseracle mo diphukeng tsa
bontswi. O golotse Bahebera jaaka ba palame mo diphukeng tsa
bontswi. O ba bolokile fa ba kgabagantse Lewatle le Lehibidu. O ba
disitse fa ba ile kwa Sinai.

Bahebera ba tlhokile ketelelo-pele ya Modimo. O ba tsisitse kwa Sinai
gore ba tle ba amogele melao ya One. O batlile batho ba One go itse Go
Nna Teng ga One.

TSHOLOFETSO YA MODIMO

Mose o reeditse Modimo mo Thabeng ya Sinai. Modimo O mo file
kgolagano. Kgolagano ke tumalelano fa gare ga batho ba babedi
gongwe go feta. Fa, e raya tumalelano fa gare ga Modimo le batho ba
One. Modimo O solofeditse eng? Bala Ekesodo 19:5-6 gape.

Bahebera e ne e tla nna batho ba ba tlhophilweng mo Modimong. Fa
ba ka boloka kgolagano ya One, ba ne ba tla nna batho ba ba
faphegileng ba One.

Modimo O ba batlile go nna puso ya baperesiti. O ba biditse go nna
setShaba se se boitshepo. O ba kgaogantse le dit§haba tse dingwe.
Modimo O diretse Bahebera molemo o o faphegileng fa O ba biditse
batho ba One.

Modimo O santse O dira le dit§haba. O ba batla go dira thata ya One.
Modimo O dira ka baeteledi-pele mo dit¥habeng.

Mose o fologile go tswa Sinai. O biditse baeteledi-pele ba Bahebera go
mo kgatlhantsha, mme o ba boleletse kaga ditsholofetso tsa Modimo.

KARABO YA BAHEBERA

Bala temana 19:8 gape. Batho ba solofeditse go ikokobeletsa
Modimo. Ba dirile tsholofetso e e siameng. Ba dumetse gore ba ka
ikokobeletsa Modimo. Fa dingwaga di ntse di feta, a ba dirile tsotlhe tse
ba di solofeditseng?

A o tle o dire ditsholofetso mo Modimong? A o tshwanetse go dira
ditsholofetso fa o se kake wa di boloka?

DITAOLO TSE DI LESOME

Bala Ditaolo tse di Lesome mo Baebele ya gago — Ekesodo 20:1-17.
Melao ¢ mengwe e Modimo O e fileng Bahebera e gatisitswe mo go
Ekesodo 21 le 22.

Mos3e o boleletse batho melao yotlhe le ditaelo tse Morena O di mo
fileng. (Bala Ekesodo 24:3.) Batho ba ntse le melao ya Modimo go
tshela ka yone. Melao e, ke melao ya bosakhutleng. E siame ka metlha.
E molemo le tshiamo ka metlha.

Bahebera ba dirile kgolagano le Modimo. Ba tla nna batho ba
Modimo. Ba tla mo ikokobeletsa. Mose le Bahebera ba kgobokanye
kwa Thabeng ya Sinai go amogela kgolagano.

MOSE O AGA ALETARA

Mote o dirisitse matlapa a le lesome le bobedi mo aletareng, le le
lengwe la morafe mongwe le mongwe wa Iseracle. Bahebera ba
obametse Modimo ka go tlhabela dinamane mo aletareng. Madi a
setlhabelo a ba thusitse go gakologelwa kgolagano le Modimo. Ba
bontsha (supetsa) Modimo keletso ya bone go nna batho ba One. Ba
batlile go ikokobeletsa Modimo.

Bontsi jwa melao ya setshaba sa rona, le dikgololesego di tswa mo
Baebeleng. Baebele e ne e le motheo wa melao e e busang bontsi jwa
ditthaba gompieno. Melao e thusa go re etelela-pele, le Modimo O
tshegofatsa lefatshe la rona fa re ntse re leka go tshela ka yone.

A o rapelela lefatshe la gago le baeteledi-pele ba lone? Fa re
ikokobeletsa Modimo, re tla nna batho ba ba botoka. Re tshwanetse go
ikokobeletsa melao ya One le melao ya lefatshe la rona.

DILO TSA GO DI AKANYA

Ditaolo tse di Lesome! Modimo O re di file le rona. A re leka go
tshela ka tsone? A re leka go tshela matshelo a rona ka tsela €o e le go
itumedisa Modimo?

SE THUTO E E SE RE RUTANG

1. Modimo O dirisa batho go bopa dit§haba tse di gololesegileng.

2. Modimo O dirisitse bone batho ba go tsweledisa leano la One le thato
ya One mo setShabeng se se nt¥ha seo.

3. Batho ba tshwanetse go nna le melao go tshela ka tsone. Lefoko la
Modimo le diretswe go naya kaelo go batho ba eleng ba Modimc

4. Modimo O tshegofatsa set¥haba se batho ba sone ba ikokobeletsang
Modimo.

Thuto 9
BATHO BA BA SA IKANYEGENG — MODIMO O O IKANYEGANG

DIKWALO TSA GO ITHUTA KWA GAE: Ekesodo 32:1 -- 34:9.

DIKWALO TSA THUTO YA GOMPIENO:
Ekesodo 32:1-6, 9-10 le Ekesodo 34:1, 6-7.

TEMANA YA TLHOGO: ‘“Mme Jehofa a rava Mo3e, a re, Lefa e le
mang yo o nteofetseng, ke ene ke tla mo phimolang mo lokwalong Iwa
me...ke tla ba betsa ka boleo jwa bone’’ (Ekesodo 32:33-34).

Ga go re sepe gore motho o ya kae gongwe 0 amogela katiso efe, ga a
nke a latlha tlhotlheletso ya tse di fetileng tsa gagwe. Motho o rua ka
bobedi ditiro tse di siameng le tse di bosula tsa bagologolo ba gagwe.
Gonne re ditlogolwana tsa ga Adame, re tla tswelela go dira diphoso.
Mme Modimo O re file tsela ya go fenya diphoso tse le ditiro tse di
bosula tse re di ruileng. Ka madi le boitshwarelo jwa ga Jesu, re ka nna
le phenyo mo sebeng le Satane mo matshelong a rona.

Tsala ya Moafrika e boletse ka moo e neng e tlwaetse go tshela ka gone
go dira matshwenyego, go nwa, le go lwa fela. Letsatsi lengwe le lengwe
o dule mo ntlong ya gagwe le go lebelela go bona fa mongwe a omana,
gore a tle a ye go kgoreletsa. O tsheletse go lwa. Letsatsi lengwe, o itsile
lerato la ga Jesu. O amogetse boitshwarelo mo diphosong tsotlhe tse
dintsi tse o di dirileng. O ntse monna yo o ratang kagiso. O lemogile
bopelotlhomogi jo bo bolokang jwa Modimo. O rile o tshwanetswe ke
kotlhao, mme Modimo O mo itshwaretse. O ntse le ttholego e nt¥ha mo
go Jesu. O ntse a se na tumelo...jaanong o ikanya Modimo.

Bahebera ba solofeditse go ikokobeletsa Modimo le melao ya One,
mme ka bonako ba lebetse. Ba ne ba sa itumele. Ba gakologetswe
medimo ya disetwa le medimo ya Egepeto. Ba akantse go fularela
Modimo. Ba simolotse go bontsha go tlhoka tumelo ga bone.

Mme Modimo O ntse le boikanyego!

O ntse le boikanyego go Bahebera. O utlwile dilelo tsa bone fa ba
santse ba le makgoba kwa Egepeto. O gakologetswe tsholofetso ya One
go Jakobe le Josefe.

Modimo O biditse baeteledi-pele go goga Bahebera go tswa kwa
Egepeto. O file Mo¥e le Arone thotloetso go lebagana le Farwe.

Baegepeto ba lekile go tshegetsa Bahebera mo Egepeto. Mme Modimo
O rometse dipetso di le lesome. Ka moo Farwe a ba rebola (golola).

Bahebera ba kgabagantse Lewatle le Lehibidu morago ga Modimo O
kgaogantse metsi. Ba amogetse Ditaolo tse di Lesome kwa Thabeng ya
Sinai. Morago Iseraele e ntse setShaba kafa tlase ga Modimo.

Modimo O diretse batho ba Onethata. A kametlhaba O ratilele go O
direla? Nnyaa. Mme Modimo O ntse le boikanyego mo go bone. Ga ba
a nna boikanyego mo Modimong, mme Modimo O ba ratile lefa ba
leofile. Bala thuto e kaga lorato lwa Modimo.

(Bala Ekesodo 32:1-6, $-10 le Ekesodo 34:1, 6-7.)
MOSE O KGATLHANTSHITSE MODIMO

Mose o tlhatlhogile Thaba ya Sinai. O reeditse Modimo. Modimo O
file batho ba One melao e le mentsi. O boleletse MoSe gore a age
taberanakele. MoSe o ntse mo thabeng malatsi a le masome-a-mane le
masigo.

Bahebera ba simolotse go se itumele. Tumelo ya bone e koafetse. Ba
ne ba tlogetswe lebaka le leele. Bahebera ba akantse gore MoSe ga a ketla
a boa. Ba batlile mongwe go ba bolelela gore ba dire eng. Ba tlhokile
kaelo le thuso. Arone e ne e se moeteledi-pele wa bone. Arone e ne ele
mmueledi wa ga MoSe. O lebetse Modimo le ene.

Bahebera ba batlile modimo o ba ka o bonang go ba etelela-pele. Ba
kopile Arone go ba direla modimo o o tshwanang le e e mo Egepeto.

ARONE O LATLHEGETSWE KE TUMELO:
MOETELEDI-PELE YO O BOKOA

Thotloetso ya ga Arone e retetse. O ne ale bokoa. Gaaakaalekago
thibela batho go direla medimo e mengwe. O batlile go ba itumedisa. O
lebetse Modimo. O batlile seemo le thata ya go nna moeteledi-pele wa
bone.

Bahebera ba ne ba lapile go emela MoSe. Ba gakgametse gore ke
kantha ya’ng Modimo O diegisitse MoSe lebaka le leele. Bahebera ba
bangwe ba seetse ba tiile mo tumelong ya bone. Bontsi ga bo a dira. Ba
fularetse Modimo.

Arone o kopile batho go tsisa manyena a gouta a bone. O tshotse
gouta mme o e gakolositse. O dirile namane ya gouta. La bofelo ba ntse
le modimo O ba ka O bonang.

DIBE TSA BATHO

Bahebera ba galaleditse namane ba re, ‘‘Iseraele, ke one modimo o o
lo ntshitseng kwa Egepeto!’’ Iseraele o leofile kgatlhanong le Modimo fa
ba obametse namane. Bala taolo e ba e robileng mo go Ekesodo 20:4-6.

Gape ba robile taolo ya bosupa fa ba “‘eme go tshameka.’’ Ba dirile
ditiro tsa boaka jaaka karolo ya kobamelo ya bone.

Modimo O ne O ntse O ba siametse. Kantlha ya’ng ba ne ba
tshwanetse go fularela Modimo go obamela medimo ya disetwa?
Kantlha ya’ng ba ka bo ba lebetse ka bonako?

MODIMO O GALEFILE

Modimo O galefile. Modimo O itsile gore batho ba One ba boetse kwa
medimong ya disetwa. O boleletse MoSe go fologela kwa tlase le go bona
se ba neng ba se dira. Bahebera ba fularetse Modimo. Ba robile
tsholofetso ya bone go Modimo. Ba ne ba se na tumelo.

Ga re kake ra itumedisa Modimo fa re obamela medimo ya disetwa.
Modimo O tshwanetse go nna wa ntlha mo matshelong a rona. Bala se
Jesu o se boleletseng lekau mo go Mathaio 22:37-38.

Modimo ga Wa ka Wa fularela kobamelo ya medimo ya disetwa ya
Bahebera. Ba ne ba tshwanetse go otlhaiwa. Modimo O batlile g0 ba
senya.

Mos3e o kopile Modimo gore O seka wa senya batho ba One. O kopile
Modimo go gakologelwa tsholofetso ya One mc go Aberahame, Isake le
Jakobe. Bala thapelo ya ga Mo¥e ya Bahebera mo go Ekesodo 32:11-13.
Modimo O otlhaetse batho ba One dibe tsa bone. (Bala Ekesodo 32:35.)

KUTLWELO-BOTLHOKO E KGOLO YA MODIMO

Mose o batlile go itse fa Modimo O santse O ratile batho ba One. O
kopile Modimo go ba itshwarela. Morago Mo%e o galefile gonne batho
ba dirile namame. O thubile matlapa fa a ba bonye ba obamela namane.
Modimo O bileditse Mo¥e morago kwa Thabeng ya Sinai. O file Moge
Ditaolo tse i Lesome gape.

Modimo O itsisitse ponatshego ya One ka pilara ya leru. Modimo O
reile MoSe wa reng mo go Ekesodo 34:6-77 (Bala gape.)

Modimo O santse o le boikanyego le boutlwelo-botlhoko mo bathong
ba One. O are itshwarela fa re ipolela dibe tsa rona. Bala 1 Johane 1:9
go ithuta ka moo Modimo O tla re itshwarelang ka gone. Modimo O a re
rata. O re naya kgololesego. Mme fa re leofa kgatlhanong le Modimo,
re ka ipolela dibe tsa rona. O tla re itshwarela.

DILO TSA GO DI AKANYA

A dinako dingwe o obamela medimo ya disetwa? Gakolgelwa gore
Modimo O bitsa motho mongwe le mongwe go arabela dibe tsa gagwe.
Modimo O boutlwelo-botlhoko. O tla re itshwarela. O tshela masego

mo go rona fa re boela kwa go One. Batla masego a Modimo gompieno
ka go ipolela dibe tsa gago. A o santse o itshwareletse mo dibeng tse di
duleng mo bagolong ba gago? Kantlha ya’ng o tshwanetse? Modimo O
tla go otlhaya. Go botoka go itshwarelwa le go nna le masego a
Modimo.

SE THUTO E E SE RE RUTANG

1. Motho o raclwa go fularela Modimo le go obamela medimo ya
disetwa. Motho o obamela thata, seemo, dikhumo tsa lefatshe le dibe
tsa kamano ya mebele (go tlhakenela dikobo). Modimo ga O itumele
fa motho a leofa.

2. Motho o tlhoka baeteledi-pele ba ba nonofileng ba ba tla buang
kgatlhanong le sebe.

3. Boitshwarelo jwa dibe tsa rona jwa Modimo ke tsholofelo fela ya
motho. Motho o tshwanetse go ipolela dibe tsa gagwe le go di
fularela. Motho o tshwanetse go ikokobeletsa Modimo.

Thuto 10
BATHO BA BA BOITSHEPO

DIKWALO TSA GO ITHUTA KWA GAE: Lefitiko 19 le Jodhue 24.

DIKWALO TSA THUTO YA GOMPIENO:
Lefitiko 19:1-4, 11-13 le Joshue 24:14-21.

TEMANA YA TLHOGO: ‘‘Mme kaga me, le ba ntlo ya me, rona, re tla
direla Jehofa fela’’ (Joshue 24:15).

Go na le maikutlo a nonofileng a go boela kwa *‘setsong sa borra-rona
mogolo.”” Go na le selelo mo lefatsheng lotlhe gore batho ba tshware
setso sa bogologolo sa bone...eseng go latlha boswa jwa bone. Ke selo se
se siameng. Set¥haba sengwe le sengwe se tshwanetse go tsweletsa setso
sa bone le boswa. Lefa go ntse jalo setShaba sengwe le sengwe se
boikarabelo fa pele ga Modimo ka moo ba sireletsang le go boloka
boswa jwa bodumedi jwa bone — tumelo ya bone mo Modimong le
kobamelo ya bone ya Modimo. Batho ba bangwe ba batla go letlelela
mokgwa wa bone go laola mofuta wa bodumedi o o tshwanetseng go
dirisiwa. Se, gase kakanyo e nt¥ha. Lefa e le kotsi e nt¥ha. Se, ke thaelo
e e ntseng e lebaganwe dingwaga di le lekgolo dingwe le dingwe.

Batho ba Modimo mo Kgolaganong e Kgologolo ba raetswe go
letlelela ditumelo le ditso tsa ba bangwe, ba be neng e se boabamedi ba
Modimo, go bopa ditumelo tsa bone le tsela ya go tshela. Bothata bo
bogologolo lefa go ntse jalo bo santse bo le teng gompieno.

Tumelo ya kgolagano mo Modimong e tsweletse go lebaganwa ke setso
sa boheidone, tsela e e hutsitsweng ya go tshela.

Mo dithutong tse nne tse di latelang re tla leka go bontsha ka moo re
tla rarabololang le go nna le phenyo mo bothateng jo jwa bogologolo ka
gone: ka moo re tla tshelang jaaka Mokeresete mo lefatsheng la
gompieno ka gone kwa ntle ga go tshela jaaka ba eseng-badumedi mo
tikologong ya rona.

Bakeresete ga ba bone motlhofo go tshela jaaka Keresete. Ba
raelesega go leofa. Ba raelesega go leka go fitlha dibe tsa bone. Mme
Bakeresete ba tshwanetse go dira dilo tseo tse di itumedisang Modimo.
Ba tshwanetse go tshela ka boikokobetso fa pele ga Modimo. Bakeresete
g2 ba a tshwanela go roba melao ya Modimo.

Batho ba Modimo ka metlha ba tshedile fa gare ga bao ba ba iseng ba
itse Modimo. Baagisanyi ba bone ba baheidane ba ba raetse go obamela
medimo ya disetwa. Ba bonye go tshela matshelo a a siameng go nna
bokete. Se, ke nnete gape gompieno.

Modimo O file batho ba One melao go tshela ka yone. Lokwalo lwa
ga Lefitiko ke lokwalo Iwa melao. Modimo O batlile Bahebera go
ikokobeletsa melao ya One. Modimo O itsile gore batho ba tlhoka melao
go ba thusa go tshela matsheloa a boitshepo, mo kagisong le Modimo le
banna.

(Bala Lefitiko 19:1-4, 11-13 le Joshue 24;14-21. )
MODIMO O BOITSHEPO

Modimo O solofetse batho ba One £0 nna boitshepo gonne O ne O Je
boitshepo.  ““Boitshepo jwa Modimo*’ bo reile eng mo bathong ba
Iseraele?

“Boitshepo”’ bo reile go kgaogangwa gongwe go beelwa fa thoko ga
sengwe gongwe ka maikaelelo a faphegileng. “‘Boitshepo jwa Modimo*’
bo reile gore O thhatlositswe fa godimo ga motho le dilo tse di
tlwaelesegileng. Iseraele o ntse le Modimo O O boineelo.

“Boitshepo jwa Modimo”’ bo akareditse molemo. Modimo O dirile
ka molemo le batho ba One. Modimo O O boitshepo O, O bontshitse
boutlwelo-botlhoko mo bathong ba One fa ba leofile.

‘“Boitshepo jwa Modimo’’ bo reile gore O ntse O ikanyega mo go
Iseraele. O bolokile ditsholofetso tsa One. O ba file lefatshe le Ole

33



solofeditseng Aberahame, Isake le Jakobe. Modimo Wa Iseraele ga O a
rate dilo tse di bosula. O ne O se kake wa letlelela batho go leofa kwantle
ga go otlhaya sebe seo. Modimo Wa bone ga O ise O thokomele dilo tse
di utlwisang batho botlhoko. Modimo O ba file melao gore ba tle ba
seka ba utlwisana botlhoko.

Modimo O batlile batho ba One go tshwana le One. Seo, se ne se le
bokete mo Bahebereng. Ba obametse medimo ya disetwa ¢ le mentsi fa
ba ntse kwa Egepeto. Medimo ya Kanana e ba raetse mo Lefatsheng la
Tsholofetso. Gongwe le gongwe kwa ba ileng teng ba raetswe go
obamela go ya kwa ditsong tsa boditshaba. Ka metlha ba paletswe.

Modimo O theile melao yotlhe ya One mo boitshepong jwa One. O
file melao gore batho ba tle ba itse gore O ne O ntse jang. Fa ba dumetse
mo Modimong O O neng O le ‘kwa godimo ebile o tihatlositswe,’’ ba ne
ba tla leka go direla One, gonne O ne O farologanye. O ntse le thata
mme O ne O le Boitshepo.

“‘Boitshepo’’ bo reile go feta go akanya fela kaga Modimo. Batho ba
ba boitshepo ba akantse kaga ba bangwe. Melao e rile batho ba Modimo
ba tshwanetse go tsholana (tsaana) jaaka Modimo O ba tshotse. Naya
kelotlhoko e e faphegileng mo mafokong a: ‘Lo seka Iwa utswa, le gona
lo seka Iwa dira ka tsietso, lefa e le go akelana. Le gonalo sekalwa ikana
ka leina la me ka tsietso, wa tlhapatsa leina la Modimo wa gago: Ke nna
Jehofa. O seka wa patika mongwe ka wena, lefa e le go mo thukhutha:
maduo a motlhanka wa gago yo o thapilweng ka tuelo, a seka a lala kwa
go wena go fitlhelwa ke ka moso’’ (Lefitiko 19:11-13).

Bahebera ba ntse fa gare ga batho ba ba neng ba sa itse Modimo
gongwe melao ya One. Ba supile ka go tshela matshelo a a boitshepo fa
pele ga baagisanyi ba bone..

A Bakeresete ba tshwanetse go leka go tshela matshelo a a boitshepo?
Modimo O re file mafoko a One go ikokobetsa. Re bala mo go
1 Petere 1:15-16 — ‘“Mme jaaka Yo O lo biditseng a le boitshepo, le lona
lo nne boitshepo mo go tsheleng gongwe le gongwe gotlhe ga lona: Ka go
kwadilwe, ga twe, ‘Lo nne boitshepo, gonne Nna ke boitshepo.”’

O TLA DIRELA MANG?

Iseraele ga a a nna a le boitshepo. Ba lebetse Modimo. Ba dirile
medimo ya disetwa mo medimong ya Kanana.

Joshue o ntse moeteledi-pele wa Iseracle fa MoSe a sule. O gogetse
Baiseraele kwa Lefatsheng la Tsholofetso. Bakanana ba le bantsi ba ne
ba santse ba nna koo. Baiseraele ba ntse fa gare ga bone.

Morago Baiseraele ba lebetse Modimo. Bangwe ba tsile le medimo ya
Egepeto mme ba e obametse. Ba bangwe ba obametse medimo ya
bogologolo ya disetwa e bagolo ba bone ba e obametseng. Medimo ya
Baamori e ba raetse.

Jo¥hue o rile batho ga ba ikokobeletse Modimo. O rile ba tshwanetse
go akanya gore ba batla go ikokobeletsa mang.

TLHOPHO YA GA JOSHUE

Batho ba ne ba tshwanetse go tlhopha. Ba ne ba ka tlhopha go direla
Modimo O O ba golotseng, gongwe ba ne ba ka tlhopha medimo ya
disetwa ya bone. Jolhue o kopile batho go direla Modimo O O
boitshepo. O file sekao se se siameng mo bathong. Jo¥hue o rile, ‘‘Mme
kaga me, le ba ntlo ya me, rona, re tla direla Jehofa fela.”’

MOETELEDI-PELE YO O SIAMENG KE SEKAO SE SE SIAMENG

Moeteledi-pele yo o siameng o ka goga batho go ikokobeletsa melao ya
Modimo. Moruti o tshwanetse go nna sekao sa go tshela boitshepo fa
pele ga batho ba gagwe. Baeteledi-pele ba bangwe ba tla tlhotlheletsa
batho go tshela jaaka Keresete. Paulo o kopile Bakeresete ba Roma go
ikaba jaaka ‘‘setlhabelo se se tshelang mo Modimong, ba ineetse mo
tirelong ya One le go O itumedisa.”’

Batho ba arabile JoShue. Ba gakologetswe tshiamo ya Modimo. Ba
rile, ‘‘Re tlhopha Jehofa.”

Bahebera ba solofeditse Modimo gore ga ba kake ba tshwana le
baagisanyi ba baheidene ba bone. Ba solofeditse go obamela le go
ikokobeletsa Modimo O le nosi.

DILO TSA 0 DI AKANYA
A o itse mongwe yo o lekang go fitlha dibe tsa bone? Ga go kake ga
kgona ope. Mongwe ka metilha o a itse. Modimo ka metlha o a itse.
A o itse mongwe yo o sa tlogelang botshelo jwa sebe jwa bogologolo
jwa bone — tsela ya boheidene ya go tshela ya bone, go tshela kwantle ga
Modimo gongwe melao ya One? Jaaka Bakeresete, re tshwanetse go nna
dikao tse di siameng tsa ba bangwe go di latela. A wena, o dira jalo?

SE THUTO E E SE RE RUTANG

1. Go na le ‘‘medimo ya disetwa’’ e le mentsi e e raclang Bakeresete
gompieno go e obamela.

2. Modimo O batla batho ba One gompieno go tshela matshelo a a
boitshepo.

3. Baeteledi-pele ba Bakeresete ba ba tiileng ba thusa Bakeresete ba
bangwe go tshela matshelo a a boitshepo, ka go nna dikao tse di
siameng ka bo-bone.

4. Motho mongwe le mongwe o tshwanetse go itlhophela yo o yang go
mo direla — Modimo gongwe Satane.

Thuto 11
MOKGWA WA GO KGARAKGATSHEGA

DIKWALO TSA GO ITHUTA KWA GAE: Baatlhodi2 le 1 Dikgosi 11.

DIKWALO TSA THUTO YA GOMPIENO:
Baatlhodi 2:7, 10-16 le 1 Dikgosi 11:1-4.

TEMANA YA TLHOGO: ‘Ke gona, lo lebe thata kqfa lo sepelang ka
gona, eseng jaaka ba ba seng botlhale, mme jaaka ba ba botlhale; Ka
go swela lobaka molemo, ka metlha e, e bosula. Ke gona se nneng

boeleele, mme lo tlhaloganye go rata ga Morena, go re, ke eng”’
(Baefesia 5:15-17).

Moruti o bonye batho bangwe ba ba nt3ha ba fudugela gaufi. O ba
etetse. Ba rile ba tlogetse motse wa bone go batla tiro. Ga ba a ya kwa
kerekeng mo motseng o motona. Ba ne ba dira thata. Ba ntse mo
motseng dingwaga di le masome a mabedi. Ga ba a isa bana ba bore
kwa kerekeng.

Letsatsi lengwe, monna le mosadi wa gagwe ba lemogile gore ba
kgarakgatshegile jaaka batho ba ba latlhegileng mo sekgweng. Ba
tlogetse Modimo go tswa mo matshelong a bone mme ba reteletswe ke go
ruta bana ba bone kaga Modimo. Ba boetse kwa kerekeng le go obamela
Modimo.

KANTLHA YA’NG ISERAELE A KGARAKGATSHEGILE

Modimo O dirisitse Mo¥e go goga Iseraele go tswa Egepeto, le JoShue
go gogela Iseraele mo Kanana. Mo go Baatlhodi 2:1-6, Modimo O buile
le batho ba One. Modimo O gakolotse Iseraele gore O ba boleletse gore
ba seka ba dira kgolagano le Kanana. Iseraecle ga a ikokobeletsa
Modimo. Ka moo Modimo O ba boleletse gore ga O kake wa leleka
Bakanana. Ba tla nna baba ba Iseraele go ba direla bothata.

Jo3hue o ntse sekao se se siameng mo bathong ba Modimo. ‘‘Mme
batho ba direla Jehofa ka malatsi otlhe a ga JoShue, le ka malatsi otlhe a
bagolwane ba ba tlogetsweng ke JoShue, ba ba bonyeng tiro tse dikgolo
tsotlhe tsa ga Jehofa, tse o na a di direla Iseraele’’ (Baatlhodi 2:7).

Morago ga Jokhue a sule, le bagolwane ba sule, set$haba se se nt$ha se
godile se se sa latelang kgolagano e e dirilweng le Modimo. Ba fularetse
Modimo, mme ba obametse medimo ya disetwa.

(Bala Baatlhodi 2:10-16.)
SEBE SA ISERAELE

Baiseraele se leofile kgatlhanong le Modimo. Morago ga Joshue a
sule, ba fularetse Modimo. Baeteledi-pele ba ba nt$ha ga ba obamela
Modimo. Baiseraele ga ba a bolelela bana ba bone kaga ditiro tsa
bonatla tsa Modimo.

Baiseraele ba bonye go le motlhofo go obamela medimo ya Kanana.
Ba fularetse bodumedi jwa borra-bone. Ba lebetse pitso ya ga Jo¥hue g0
direla Modimo. Ba lebetse gape tsholofetso ya bone go nna ba le nnete
mo Modimong.

Iseraele o fularetse Modimo santlha ka go se o obameleng. Modimo O
solofetse batho ba One go obamela le go galaletsa One. Bahebera 10:25
a re, “‘Re seka ra bakela go phuthego ga rona, jaaka mokgwa wa
bangwe, mme re laelane; mme bogolo thata ka lo bona motlha o
atamela.’’

Iseraele o lebetse Modimo. Ba fularetse Modimo. Ba tlogetse go ruta
bana ba bone kaga Modimo. Ba tlogetse go O ikanya.

Baiseracle ba simolotse go obamela Baale le Alatarothe, medimo ya
Kanana. Bakanana ba abile dimpho tsa mabele mme ba dirile ditiro tsa
boaka go itumedisa Baale. A3atarothe, modimo wa mosadi, le ene o
solofeditse Bakanana dikungo tse dikgolo. Ba lebetse Modimo O O ba
solofeditseng go ba tlhokomela (babalela).

Baiseraele ba itsile go le gonnye kaga temo (leruo). Ba obametse
medimo ya Bakanana gonne ba batlile go nna balemi (barui) ba ba
siameng. Ba batlile go itumedisa Bakanana.

Kobamelo ya ga Baale ya Iseracle e hutsafaditse Jehofa. Modimo O
ba kgalemetse kaga go obamela medimo e mengwe. Ka moo Modimo O
otlhaile Baiseraele. O letleletse baba ba ditshaba go senya dikungo
(dimela) tsa bone. Baiseraele ba ba kileng ba nna dinatla ba tshabile
baba ba bone.

Erile fa baba ba Iseraele ba ba fentse, ba leletse thuso. Modimo O ba
tlhomogetse pelo. O rometse baatlhodi go ba boloka mo babeng ba
bone. Baatlhodi e ne e le banna ba ba biditsweng ke Modimo go golola
batho ba ba tshwenyegileng ba One. Baiseraele ba lebeletse baatlhodi
jaaka baeteledi-pele ba semowa.

Batho ba Modimo ga ba a ithuta fa Modimo O ba otlhaile. Ba
tsweletse go leofa kgatlhanong le Modimo. Morago Modimo O ba
otlhaile ka go letlelela baba go ba tlhasela. Gape Baiseracle ba biditse
Modimo fa ba fentswe. Modimo O rometse moatlhodi go ba golola, o
solofetse gore ba tla boela kwa go One. Iseraele o tsweletse go fularela
Modimo.

(Bala 1 Dikgosi 11:1-4.)
KGOSI E E KGARAKGATSHEGILENG

Le dikgosi tsa bone di kgarakgatshegile. Thuto ya rona mo go
1 Dikgosi 11:1-4 e re bolelela kaga kgosi € e dumeletseng medimo e
mengwe go mo faposa.

Solomone o ne a na le basadi ba bantsi go tswa mo dit§habeng tse
dingwe. Ebile o nyetse mongwe go tswa Egepeto. Basadi ba gagwe ba
obametse medimo ya disetwa. Ba tsile le medimo ya bone fa ba tsile mo
Jerusalema. ]

Modimo O kgalemetse Solomone kgatlhanong le go nyala basadi bao.
Modimo O itsile gore Solomone o tla fularela Modimo. Solomone o
simolotse go obamela medimo ya basadi ba gagwe. Ebile o agetse
medimo ya bone tempele. Pelo ya gagwe e fapogetse medimong e
mengwe bogolo go Jehofa Modimo. Le kgosi e ne e patelesega go
fularela Modimo.

DILO TSA GO DI AKANYA

Akanya kaga gago. A o patelesega go fularela Modimo? Dira tlwaelo
ya go bala Baebele le go rapela letsatsi lengwe le lengwe. Obamela ka
metlha le Bakeresete ba bangwe. O tla nna gaufi le Modimo fa O
obamela One ka metlha.,

SE THUTO E E SE RE RUTANG

1. Gompieno, Bakeresete ba raelesega gantsi go fularela Modimo.

2. Medimo, -medimo ya disetwa, e batho ba e direlang le go e
ikokobeletsa e atanielane le go tshwaragana ka tlhamalalo le botshelo
jwa letsatsi le letsatsi jwa bone.

3. Modimo O santse O re reetsa go O kopa — fa re ikotlhaya le go boela
kwa go One.

4. Modimo O tla romela baeteledi-pele ba semowa go busetsa batho kwa
g0 One.

Thuto 12
PITSO GO BOINEELO JO BO TLETSENG

DIKWALO TSA GO ITHUTA KWA GAE: 1 Dikgosi 18.

DIKWALQO TSA THUTO YA GOMPIENO:
1 Dikgosi 18:17-21, 1 Dikgosi 18:26 le 1 Dikgosi 18:36-39.

TEMANA YA TLHOGO: ‘Lo tla akabala fa gare ga maikhutlo a le
mabedi ka lobaka lo lo kae? E re fa Jehofa e le ene Modimo, yang
nae’’ (1 Dikgosi 18:21).

Botshelo jwa me jotlhe, ke tsamaile kereke. Rre e ne ¢ le mogogi.
Mme o rutile dithuto tsa bana tsa Sekolo sa Tshipi. Fa ke ne ke bodiwa,
‘A 0 Mokeresete?’’ ke ne ke tla araba, ‘“Go ntse jalo ke ene. Batsadi ba
me ke Bakeresete. Ka moo ke Mokeresete.” Letsatsi lengwe, fa ke ne ke
le dingwaga di le 18, ke lemogile selo se se gakgamatsang. Ke lemogile
gore ke ne ke se Mokeresete. Ga ke a amogela Jesu jaaka Mmoloki wa
me. Letsatsi le ke amogetseng Jesu jaaka Mmoloki wa me, ke ineetse
Jesu. 'O mpatlile go ineela gotlhelele mo go Ene.

Gompieno Bakeresete ba ba ntsi ga ba ineele kwa Modimong. Ba
tshwana le Baiseracle. Ba fa Modimo go le gonnye go na le botoka jo ba
leng jone. Modimo O batla go nna wa ntlha mo matshelong a rona. O
batlile go nna wa ntlha mo matshelong a Baiseraele.

Batho ba Modimo ba ne ba kgaogantswe mo mafatsheng a le mabedi,
Judea le Iseraele. Ahabe e ne e le kgosi ya Iseraele. O nyetse Jesebele,
morwadia kgosi ya moheidene. O obametse Baale ebile o gogetse Ahabe
go obamela modimo wa disetwa le ene.

Modimo O otlhaile Iseraele ka go sa romeleng pula. Elija, moporofeti
wa Modimo, O boleletse Ahabe kaga kotlhao. Ahabe o tlhoile Elija. O
itsile gore Modimo ka boammaaruri O ne O na le Elija.

Modimo o romete Elija kwa go Ahabe gape, morago ga dingwaga di le
tharo le sephatlo. O file Ahabe molaetsa wa Modimo. Bala dithuto tse
di fa tlase go bona se Elija o se boleletseng Ahabe.

(Bala 1 Dikgosi 18:17-21, 26, 36-39.)
O TLA OBAMELA MANG?
Erile Ahabe a bonye Elija, o rile, “‘Ke wena o tshwenyang Iseraele!’’
Hija o boleletse kgosi gore ga a a tshwenya (bogisa) Iseraele, mme gore
ene kgosi o dirile jalo. O gogetse batho go obamela Baale, le go latlha

Modimo.

Elija o boleletse Ahabe go mo kgatlhantsha mo Thabeng ya Karamela.
Ahabe o ne a tshwanetse go tsisa baporofeti ba ga Baala le Baiseraele
botlhe. Elija o ne a ya go netefatsa gore yo e leng Modimo Wa nnete le
yo o tshelang e ne e le mang fa pele ga batho botlhe.

Batho botlhe ba tsile kwa godimo ga Thaba ya Karamela. Elija o buile
nabo, “Gompieno, lo tshwanetse go akanya gore lo tla obamela mang,
Modimo gongwe Baale.”” Baale e ne e le modimo wa moheidene yo o
obamelwang ke Bajuda ba baheidene. Moporofeti o ba boleletse leano la

gagwe.

Baporofeti ba ga Baale ba ba neng ba le 450, ba ne ba tle ba bolae
kgomo ya pholo, le go e latsa godimo ga aletara go se na molelo kafa
tlase ga yone. Elija o ne a dira se se tshwanang. O neatle a bolae kgomo
ya pholo, mme a e latse godimo ga aletara go se na molelo kafa tlase ga
yone. Elija le baporofeti ba ga le Baale ka bobedi ba lekile go bona
modimo wa bone go romela molelo kwa tlase. Modimo O O rometseng
molelo kwa tlase e ntse Modimo wa ga Iseracle. Batho ba rile, “Go
builwe.’”’ Ba dumetse.

Elija o dumeletse baporofeti ba ga Baale go leka pele. Ba bolaile
pholo ya bone mme ba e beile godimo ga aletara. Morago ba simolotse
go rapela Baale. Baporofeti botlhe ba le 450 ba rapetse Baale. Ba
rapetse go tswa phakela mo mosong go fitlha ka nako ya setlhabelo sa
maitseboa. Bala temana 27 go bona ka moo Elija o sotlileng Baale ka
gone.

MODIMO WA GA ABERAHAME, ISAKE LE ISERAELE

Morago Elija o biditse batho ba Modimo go O atamela. O baakantse
aletara e e robegileng ya Modimo. O tshotse matlapa a le lesome le
bobedi, go emela merafe e e lesome le bobedi ya Iseraele. O agile aletara
ka matlapa. Morago moporofeti o epile mola gongwe mosele go
dikologa aletara. O beile dikgong sentle go dikologa matlapa jaaka ekete
otla simolola molelo. Gape, Elija o segile pholo manathwana le go baya
manathwana mo godimo ga dikgong. O ne a dira eng?

Morago Elija o dirile selo se se sa tlwaelegang. O kopile banna bangwe
ba le bane go tlatsa dikgamelo di le nne tsa metsi go tshela mo aletareng.
O kopile banna go tlatsa dikgamelo ka metsi la bobedi. Ba tshetse
dikgamelo di le nne tsa metsi mo godimo ga aletara, nama le dikgong, go
tlatsa mosele. Sengwe le sengwe se kolobeditswe ka metsi. Ruri ga go
sepe se se tla tukang jaanong!

Ditemana 36-37 di fa thapelo ya ga Elija. Bala ditemana tse gape.
Santlha, Elija o itsisitse batho go itse gore Modimo e ne e le mang. Enee
le Jehofa Modimo wa ga Aberahame, Isake le Iseracle. Gape, Elija o
kopile Modimo go itsise Iseraele gore Elija e ne e le mang. Elija o batlile
batho go itse gore o ne a dira se Modimo O mmoleletseng go se dira.

MODIMO O O ARABILENG

Elija o kopile Modimo go mo utlwa gore batho ba tle ba itse dilo tse
pedi. Ba tlhokile go itse gore Modimo e ne e le Modimo. Ba tlhokile go
itse gore Modimo O ba itshwaretse gape.

Molelo wa ga Jehofa o wetse godimo ga aletara. O “‘laitse’’ gongwe o
jele setlhabelo se se Seleng. O jele dikgong le lerole. O latswitse metsi mo
moseleng!

TLHOPHO E DIRILWE

Baiseraele ba dirile se Elija o ba boleletseng go sedira. Ba tlhophile yo
ba tla mo obamelang. Ba tlhophile Modimo. Ba rile, ‘““Jehofa, Ke
Modimo! Jehofa, Ke Modimo!*’

GOMPIENO, RE TSHWANETSE GO TLHOPHA
- Gompieno, re raelwa ke medimo ya tsietso e le mentsi. Re ka obamela
madi, fa re na le bonnye gongwe sepe sa one. Re ka roba molao fa re
leka go bona madi re sa a direla. Re ka batla g0 itsege gongwe go itsiwe
ke batho ba le bantsi. Re ka batla go ratiwa gongwe go ratiwa thata moo
ennang modimo. Thuto e ka nna modimo wa rona. Nonofo (thata) eka
nna modimo wa rona.

Bakeresete ba tshwanetse go emisa go leka go obamela Modimo le
sengwe se sele. Re tshwanetse go baya Modimo pele mo matshelong a
rona. Modimo go O kake Wa tsaya maemo a bobedi mo botshelong jwa
mongwe le mongwe.

DILO TSA GO DI AKANYA

" Kaga gago? A o leka go obamela Modimo ka Tshipi le g0 obamela
medimo fa gare ga beke? Ineele botshelo jwa gago kwa Modimong. O O
ikanye go go etelela-pele.

SE THUTO E E SE RE RUTANG

1. Batho ba Modimo ga ba a tshwanela go letlelela ba bangwe go ba goga
go tswa mo Modimong. Bakeresete ga ba a tshwanela go obamela
medimo ya tsietso.

. Medimo ya tsietso e tla re paledisa ebile ga e kake ya rarabolola
letlhoko le batho ba nang le lone.
3. Modimo O bitsa batho ba ba ineetsang gotlhelele mo go One go
supetsa batho tsela e e siameng go boela kwa Modimong.
4. Modimo O amogela mongwe le mongwe yo o boelang kwa go One.

Thuto 13
BOITEKO KWA TSOSELETSONG

DIKWALO TSA GO ITHUTA KWA GAE: 2 Dikgosi 22:1 -- 23:30.

DIKWALO TSA THUTO YA GOMPIENO:
2 Dikgosi 22:8-11 le 2 Dikgosi 23:1-5, 21.

TEMANA YA TLHOGO: ‘‘Mme kgosi ya ema fa lekotwaneng, mme a
dira kgolagano fa pele ga Jehofa, ya go sala Jehofa morago, le go
tshegetsa ditaolo tsa gagwe, le ditshupo tsa gagwe, le melao a gagwe,
ka pelo otlhe ya ona, le ka mowa otlhe wa ona...” (2 Dikgosi 23:3).

William le Josefe ba kopanye letsatsi lengwe kwa marekelong. Ba ne
ka bobedi e le ditokololo tse kereke ya Baptist mo metseng ¢ e gaufi.

Kereke ya ga William e ntse le tsoseletso. Batho ba bantsi ba
bolokilwe. Kereke ya ga Josefe le yone e ntse le tsoseletso, mme kereke
ga e ya fetoga. “E ne e le kopano e nngwe fela,” a rialo. “Ga go a
diragala sepe.”’

William le Josefe ba buile kaga ditsoseletso. Kantha ya’ng kereke e
nngwe e ntse le tsoseletso e e fetolang botshelo le e nngwe e sa dira? Ba
akantse gore thata ya mowa ya Modimo ¢ tshwanetse go gogela kwa
tsoseletsong ya nnete. Batho ba tshwanetse ba bo ba rata go ineela
gotlhelele kwa Modimong.

Thuto e tla thusa William le Josefe. E kaga kgosi e e batlileng
tsoseletso. Kgosi Josia o ineetse go busetsa lefatshe la gagwe kwa
Modimong.

LETLHOKO LA TSOSELETSO

Ka 722 Pele ga ga Keresete, Iseracle, puso ya bokone e ole. Ga e isee
tlhole e boela mo thateng gape. Juda, puso ya borwa, ga ya ithuta go
tswa mo go weng ga Iseraele.

Juda le ene o fularetse Modimo. Rragwe-mogolo Josia, Kgosi
Manase, o agile medimo ya disetwa mo tempeleng. Rragwe Josia, Kgosi
Amone, o setse ditsela tse di bosula tsa ga Manase morago. Tempele e ne
e sa tlhole e dirisediwa go obamela Modimo.

Ka moo Josia o kopile batho madi go baakanya tempele. Ba tsisitse
mo go lekaneng go thapa badiri. Tiro e simolotswé. Josia o solofetse
gore Juda o tla boela kwa Modimong fa tempele e baakantswe.

Fa go ntse go baakangwa tempele, Hilekia o bonye lokwalo lwa
molao.

(Bala 2 Dikgosi 22:8-11.)
MELAO YA MODIMO E BONWE

Lokwalo lwa Molao lo latlhegile gonne Juda ga a a lo dirisa. Fa batho
gompieno ba emisa go bala Lefoko la Modimo, ba a le latlha. Batho ba
Modimo ba emisitse go obamela Modimo dingwaga di le dintsi go sale
gale.

Hilekia o itumetse thata fa a bonye lokwalo. O ratile se o se badileng.
Ka bonako o beleletse Kgosi Josia. Josia o kopile Shafane gore a
mmalele Lokwalo. Josia a hutsafala fa a utlwa Lokwalo. O itsile gore
batho ba gagwe ba ne ba sa ikokobeletse Modimo. O ne a ka dira eng?

Kgosi o gakgametse kaga Lokwalo. O rometse barongwa kwa
moporofeting wa mosadi kwa Jerusalema. Huleda, moporofeti wa
mosadi, o ba boleletse gore Modimo O tla dira se O se solofeditseng,
Modimo O galefile fa batho ba One ba obametse medimo ya disetwa, a
rialo. Mme O solofeditse go ba boloka fa ba ikotlhaile mo dibeng tsa
bone.

Josia o batlile Juda go utlwa molao wa Modimo. Bala thuto e, g0
bona se o se dirileng.

(Bala 2 Dikgosi 23:1-5, 21.)
MELAO YA MODIMO E BADILWE
Kgosi e laleditse batho ba Modimo kwa Jerusalema. O ba baletse
Lokwalo lwa Molao. Batho ba reeditse. Morago ga a baletse batho
Lokwalo, Josia o dirile kgolagano le Modimo. Bala temana ya 3 gape.
Josia o gogile batho ka go ba solofetsa gore ba tla ikokobeletsa Modimo.
Ba rile ba tla dira dilo tsotlhe tse Lokwalo lo ba bolelelang go di dira.

SEBAKA SA TSOSELETSO

Josia o sentse medimo ya disetwa yotlhe le dialetara tsa go obamela
medimo ya tsietso. Morago o fisitse dilo tsotlhe tse di dirisitsweng go
obamela Baale, ASatarothe le medimo e mengwe ya tsietso. A ba a
bolaya baporofeti ba medimo. Setshwantsho sa AS3atarothe se se
tthabisang ditlhong se ntshitswe mo tempeleng. Tota, Josia ke ene fela
kgosi e e dirileng thata gore batho ba obamele Modimo.

Josia o dirile selo se sengwe gape go tsisa tsoseletso mo lefatsheng la
gagwe. O buseditse tshwaro ya Moletlo wa Tlolaganyo. Josia o batlile
gore o tshwarwe ka tsela ¢ e nang le bokao thata. Moletlo o, ke 0 0
botlhokwa thata mo meletlong yotlhe ya Bajuda le gompieno.

TSOSELETSO E RETETSE (PALETSWE)

Mme tsoseletso e retetse (paletswe). Kantlha ya’ng Josia a sa busetsa
Juda kobamelo ya Modimo? Kantha ya’ng Modimo O sa boloka batho
ba One? Modimo O ne O se kake wa itshwarela se rragwe-mogolo,
Manase o se dirileng. Boiteko jwa ga Josia kwa tsoseletsong bo phimola
nako ya fa Modimo O otlhaile Iseracle.

Tsoseletso e retetse gonne Josia o lekile ‘‘go dira’’ batho ba gagwe
gore ba tsoselesege. Dipelo tsa batho ga di a fetoga. Ba ntshitse medimo
ya disetwa mo tempeleng, mme ba seka ba letlelela Modimo mo dipelong
tsa bone. Batho ba utlwile Lokwalo lwa Molao, mme ga ba a le
ikokobeletsa. Ba ne baikgantsha ka tempele ya bone e ntle, mme gabaa
obamela Modimo mo go yone.

DILO TSA GO DI AKANYA

Tsoseletso ya boammaaruri e fetola batho. Modimo O ka go dirisa go
simolola tsoseletso mo kerekeng ya gago. Bala Baebele ka metlha.
Rapela Modimo go go etelela-pele. O kope go fetola botshelo jwa gago
go ya kathata ya One. Kopa Modimo go romela tsoseletso mo pelong ya
gago. O reetse go go araba. Morago abelana mowa wa gago wa
tsoseletso le Bakeresete ba bangwe.

SE THUTO E E SE RE RUTANG

1. Fa go na le go nna tsoseletso, batho ba tshwanetse go obamela ka
boammaaruri Modimo.

2. Tsoseletso e ka seka ya patelediwa ope.

3. Modimo O bua le batho ka go bala lefoko la Modimo, Baebele, leka
thapelo.

